
PERMBAJTJA

Me objekt konstatimin e cenimit t€ s€ drejtés pér njé proces té
rregullt ligjor, si rrjedhojé e mosekzekutimit brenda njé afati té
arsyeshém, té vendimit gjyqésor té€ formés sé preré nr. 727, daté
14.7.1999 té Gjykatés sé Rrethit Gjyqésor Durtés........ccevvivviiiicunnnne

Me objekt shfuqizimin si t€ papajtueshme me Kushtetutén té
vendimeve nr. 2050, daté 17.9.2014 t&é Gjykatés sé Rrethit Gjyqésor
Tirané; nr. 2037, daté 23.11.2015 té Gjykatés sé Apelit Tirané; nr. 00-
2017-234, daté 30.3.2017 té Kolegjit Penal té Gjykatés sé Larté............

Me objekt shfuqizimin si t€ papajtueshme me Kushtetutén té
vendimeve nr. 840 (399), daté 29.3.2012 t€ Gjykatés sé¢ Rrethit
Gjygésor Sarandé; nr. 71, daté 1.2.2013 t€ Gjykatés sé Apelit
Gjirokastér; nr. 00-2016-3203 (584), daté 20.12.2016 t&é Kolegjit
Administrativ t€ Gjykatés s€ Lart€........cooovevnierrinierniccninieeerceeeeenes

Me objekt shfuqizimin si t€ papajtueshém me Kushtetutén té
vendimit unifikues nr. 3, daté 24.11.2016 té Kolegjeve té Bashkuara
té€ Gjykatés sé Larté.

- Pezullimin e ekzekutimit té vendimit nr. 3, daté 24.11.2016, té
Kolegjeve té€ Bashkuara t€ Gjykatés s€ Larté.........ccccovuvieviviniiiivininininnns

Me objekt shfuqizimin si t€ papajtueshém me Kushtetutén e
Republikés sé Shqipérisé té nenit 6/1, té ligjit nr. 5/2016, daté
4.2.2016, “Pér shpalljen e moratoriumit né pyje né Republikén e
SIGIPELISE ...t

Me objekt shfuqizimin si t€ papajtueshme me Kushtetutén té
vendimeve nr. 403, daté 23.9.2015, té Gjykatés s¢ Apelit Tirané; nr.
00-2016-3103, daté 19.12.2016 té Kolegjit Civil t€ Gjykatés s¢ Larté
(AhOME KESHIILMI)...vvevieccecieieieieiirc et

Faqe

10825

10830

10833

10839

10842

Adresa: Rruga “Nikolla Jorga”, Tirané: Tel/fax +355 4 24 27 004 Tel +355 4 24 27 006






Fletorja Zyrtare %

Viti 2017 — Numri 207

VENDIM
Nr. 69, daté 13.11.2017

NE EMER TE REPUBLIKES SE
SHQIPERISE

Gjykata Kushtetuese e
Shqipérisé, e pérbéré nga:
Bashkim Dedja  kryetar i Gjykatés Kushtetuese

Republikés  sé

(13 113

Vitore Tusha anétare e
Fatmir Hoxha anétar i « «
Besnik Imeraj anétar i « «
Fatos Lulo anétar i < «
Gani Dizdari anétar i < «

me sekretare Belma Lleshi, né datén

24.10.2017 mori né shqyrtim né seancé plenare,
mbi bazé dokumentesh, ¢éshtjen nr. 53 Akti, qé€ 1
pérket:

KERKUES: Petrit Shehu, Zeqjir Shehu, Maliq
Shehu, Figirete Shehu (Gjebrea)

SUBJEKTE TE INTERESUARA: Késhilli i
Qarkut Durrés, Dega e Thesarit Durrés, Shoqéria
Pérmbarimore ~ “Justitia”  Tirané, Shoqéria
Pérmbarimore “Petani Bailiff’s Office” Durrés

OBJEKTTI: Konstatimi i cenimit t€ s¢ drejtés
pér njé proces té rregullt ligjor, si rrjedhojé e
mosekzekutimit brenda njé afati té arsyeshém, té
vendimit gjyqésor té formés sé preré nr. 727,
daté 14.7.1999, t€ Gijykatés sé Rrethit Gjyqésor
Durrés.

BAZA LIGJORE: Nenet 42, 131/1/f dhe
134/1/i t¢ Kushtetutés sé Republikés sé
Shqipérisé; neni 6 1 Konventés Evropiane pér té
Drejtat e Njeriut.

GJYKATA KUSHTETUESE,

pasi dégjoi relatorin e ¢éshtjes Gani Dizdari,
mori né shqyrtim pretendimet me shkrim té
kérkuesve, qé u shprehén pér pranimin e
kérkesés,  parashtrimet e  subjekteve  té
interesuara, Dega e Thesarit Durrés dhe Késhilli i
Qarkut Durrés, té cilat kané kérkuar rrézimin e
kérkesés,  parashtrimet e  subjekteve  té
interesuara, shoqérisé pérmbarimore “Justitia”
Tirané dhe “Petani Bailiff’s Service Durrés, qé
kérkuan pranimin e kérkesés, si dhe diskutoi
¢éshtjen né térési,

VEREN:
I

1. Kérkuesit jané trashégimtaré t&¢ Ymer Maliq
Shehut. Gjykata e Rrethit Gjyqésor Durrés, me
vendimin nr. 727, daté 14.7.1999, ka vendosur:
“Detyrimin e t¢ paditurit seksioni i financés prané
Késhillit & Rrethit Durrés t'u kthejé trashégimtaréve té
trashégimlénésit Y mer Maliq Shebu, napoleona ari 800
ose kundervieftén e tyre né leké.”. Detyrimi total i
pérllogaritur nga shoqéria pérmbarimore pér t'iu
paguar kérkuesve éshté 21.801.669 leké.

2. Né datén 28.5.2013 éshté lidhur edhe
kontrata e shérbimit midis kérkuesve dhe
shogérisé pérmbarimore “Petani Bailiff Service”
sh.p.k. pér ekzekutimin e vendimit gjyqésor. Né
datén 23.10.2013 shoqéria pérmbarimore ka béré
lajmérimin pér ekzekutimin vullnetar té urdhrit té
ckzekutimit nr. 914, daté 26.9.2013.

3. Késhilli i Qarkut Durrés, me shkresén nr.
1443/1, daté 25.10.2013, njofton shoqériné
pérmbarimore se ekzekutimin e detyrimit duhet
ta kérkojé te Ministria e Financave, e cila ka pér
detyré té ekzekutojé vendime gjygésore qé lidhen
me sekuestrimin e sendeve personale, bazuar né
VKM-né nr. 335, daté 2.6.1998, “Pér procedurat
pér zbatimin e vendimeve gjyqésore pér
detyrimet qé prekin buxhetin e shtetit”.

4. Nga ana tjetér, Ministria e Financave, me
shkresén nr. 16112/2, daté 25.10.2013, informon
kérkuesit se referuar vendimit t€ gjykatés qé
duhet té ekzekutohet nuk éshté Ministria e
Financave palé debitore, por Sektori i Financés
prané Késhillit t€¢ Qarkut Durrés.

5. Shogqéria pérmbarimore “Petani Bailiff’s
Servise, me shkresén nr. 3026 prot., daté
5.11.2013, i éshté drejtuar sérish Késhillit té
Qarkut Durrés pér ekzekutimin e vendimit
gjyqésor té formés sé preré. Ky i fundit éshté
pérgjigiur me shkresén nr. 1443/3, daté
18.11.2013 se me shkresén e Ministrisé sé
Pushtetit Vendor dhe Decentralizimit té gjitha
vendimet gjygésore duhet té dérgohen prané
Ministrisé sé Financave, e cila nga ana e saj ka
deklaruar se kthimi i pasurisé sé luajtshme,
bazuar né ligjin nr. 9235/2004, “Pér kthimin dhe
kompensimin e pronave”, béhet me ligj té
vecanté dhe ky ligj nuk éshté miratuar ende. Né
vijim té kétij qéndrimi, Késhilli i Qarkut ka
ngritur padi duke kérkuar konstatimin e

pavlefshmérisé sé titullit ekzekutiv, pasi nuk
duhej té ishte ai debitori, por Ministria e
Financave. Gijykata né pérfundim té gjykimit
arritt né konkluzionin se ishte Késhilli i Qarkut
organi kompetent pér té shlyer detyrimin dhe e
pushoi ¢éshtjen si té pabazuar. Ndaj kétjj
vendimi nuk u bé ankim.

6. Sérish, shoqéria pérmbarimore, me
shkresén nr. 499 prot.,, daté 9.4.2014, i1 éshté
drejtuar Degés sé Thesarit Durrés me urdhér pér
vendosjen e masés sé¢ sekuestros konservative né
llogariné e Késhillit t€ Qarkut. Ky 1 fundit ka
vazhduar té insistojé se nuk éshté ai qé duhet té
pérgjigiet pér kthimin e shumés, por késhilli i
rrethit, 1 cili nuk ekziston mé pér shkak té
riorganizimit t€ pushtetit vendor. Nuk rezulton
qé€ Dega e Thesarit Durrés té keté marré ndonjé
masé pér vendosjen e sekuestros konservative.

7. Shkresat pér ekzekutimin e vendimit nga
ana e shoqérisé pérmbarimore kané vijuar né
datat 26.1.2015, 14.4.2015, 14.9.2015 dhe
11.7.2016, kjo e fundit i éshté dérguar edhe
Ministrisé sé Financave.

8. Me shkresén nr. 765/1, daté 12.7.2016,
shoqgéria pérmbarimore i ka dérguar Ministrisé sé
Financave vendimin pér gjobitjen e kryetarit té
Késhillit té€ Qarkut Durrés.

9. Kérkuesit, duke mos pasur sukses né
ekzekutimin e vendimit gjyqésor, né datén
25.4.2017 e kané transferuar ¢éshtjen e tyre pér
ndjekje te njé tjetér shoqéri pérmbarimore,
“Justitia” sh.p.k., e cila, me shkresén nr. 467, daté
25.4.2017, ka urdhéruar Degén e Thesarit Durrés
pér vendosjen e sekuestros konservative né
llogariné/buxhetin e Késhillit t¢ Qarkut Durrés.
Ky i fundit, me shkresén nr. 631/1, daté
8.5.2017, ka kthyer pérgjigje se nuk rezulton té
keté asnjé detyrim té dokumentuar ndaj kétyre
kreditoréve. Pas komunikimeve té tjera né
vazhdim, me qéllim sqarimin e situatés té
pretenduar si t€ panjohur, Késhilli i Qarkut, me
shkresén nr. 631/3, daté 24.5.2017, ka deklaruar
se ekzekutimi 1 kétij detyrimi nuk duhet t€ béhet
nga ky institucion dhe pér kété géllim ata presin
pérgjigie nga Ministria e Financave pér té
vendosur se cili organ duhet té pérgjigjet pér kété
detyrim. Kjo e fundit, bazuar né shkresén e saj
nr. 16112/2, daté 25.10.2013, ka deklaruar se
palé debitore né kété ¢éshtje éshté Késhilli i
Rrethit (Qarkut) Durrés dhe jo Ministria e

Financave, gjé e cila éshté deklaruar edhe me
vendim gjygésor.

10. Deri né marrjen né shqyrtim té kérkesés
nga Gjykata rezulton se shkresa e fundit drejtuar
palés debitore, Késhillit t&¢ Qarkut Durrés, éshté
nisur nga shogéria pérmbarimore “Justitia” né
datén 18.9.2017.

II

11. Kérkuesit 1 jané drejtuar Gjykatés me
kérkesé pér konstatimin e cenimit té procesit té
rregullt ligjor si pasojé e mosekzekutimit té
vendimit gjyqésor té formés sé preré brenda njé
afati té arsyeshém. Sipas tyre jo vetém pala
debitore, Késhilli i Qarkut Durrés, por edhe
shogéria pérmbarimore “Petani Bailiff’s Office”
nuk kané kryer veprimet e duhura sipas ligjit pér
té ekzekutuar vendimin gjyqésor té formés sé
prete.

12. Subjektet e Interesuara, Késhilli 1
Qarkut Durrés dhe Dega e Thesarit Durrés,
kané parashtruar se ato nuk jané debitore as sipas
ligjit, as sipas vendimit gjyqésor dhe pér kété
arsye nuk kané detyrim té ekzekutojné vendimin
gjyqésor. Sipas tyre 1 takon Ministrisé sé
Financave té béjé ekzekutimin e detyrimeve
monetare € jané vendosur me vendim gjykate.

13.  Subjekti 1 interesuar, shoqéria
pérmbarimore “Justitia™ Tirané, ka
parashtruar se prej datés 25.4.2017, kur i éshté
transferuar dosja pér ekzekutim t€ vendimit
gjyqésor, ka marré té gjithé hapat proceduralé té
nevojshém pér kété géllim, duke i dokumentuar
me shkrim té gjitha veprimet pérmbarimore qé
ka kryer. Duke gené se veprimet e kryera prej tij
kané qené t€ pasuksesshme pér shkak té
mosveprimit té palés debitore, Késhilli i Qarkut
Durrés, ai kérkon pranimin e kérkesés.

14.  Subjekti 1 interesuar, shoqéria
pérmbarimore  “Petani  Bailif’s  Service

Durrés” ka parashtruar se nga ana e késaj
shogérie jané kryer té gjitha procedurat pér
ckzekutimin e vendimit t€ gjykaté sé formés sé
preré. Pérgjegiésia pér mosekzekutimin e tij nuk
duhet kérkuar te kjo shogéri, por te refuzimi i
vazhdueshém i Késhillit t€ Qarkut Durrés dhe
Ministrisé sé Financave pér té shlyer detyrimin
sipas vendimit gjyqésor.



&

Fletorja Zyrtare %

Viti 2017 — Numri 207

III
Vlerésimi i Gjykatés Kushtetuese

A. Pér pretendimin pér mosekekutimin e vendimit
Gyqésor 1 formés sé preré brenda njé afati 1¢ arsyeshém

15. Gjykata Kushtetuese ka theksuar se
ekzekutimi brenda njé afati t€ arsyeshém i vendimit
t€ formés sé preré t€ gjykatés duhet konsideruar si
pjesé pérbérése e sé drejtés pér njé proces té
rregullt ligjor, né kuptim t€ Kushtetutés sé
Republikés  sé Shqipérisé dhe t€ Konventés
Evropiane pér té Drejtat e Njeriut. Ekzekutimi i
vendimit pérbén njé element thelbésor t€ shtetit té
s¢ drejtés e t€ veté nocionit t€ gjykimit té drejté. Ai
konsiderohet si faza pérfundimtare e realizimit té
njé t€ drejte té fituar gjyqésish. Vetém pas realizimit
t€ késaj faze mund té konsiderohet se individi e ka
vendosur plotésisht né vend té drejtén e tij té fituar.
Procesi 1 vendosjes né vend t€ njé t€ drejte té
shkelur pérfshin jo vetém vendimmartjen e
gjykatave, por edhe veprimet konkrete té organeve
pérgjegiése t€ ngarkuara me ekzekutimin e
vendimeve gjyqésore t€ formés sé preré. Asnjé
organ shtetéror nuk mund t€ véré né diskutim
ekzekutimin e vendimeve gjyqésore t€ formés sé
preré dhe pér rrjedhojé detyrohet té marré masat
pérkatése pér zbatimin e tyre (shih vendimin nr. 1, daté
21.1.2016 # Gpykatés Kushtetuese).

16. Gjykata ka rikonfirmuar géndrimin se né
njé ¢éshtje qé pérfshin pércaktimin e njé té drejte
civile, kohézgjatja e procedurave normalisht
llogaritet nga momenti 1 fillimit té€ procedurés
gjygésore, deri né momentin kur jepet vendimi
dhe  ckzekutohet —ai.  Faza  ekzekutive
konsiderohet si fazé e métejshme e t€ njéjtit
proces. Gijithashtu, Gjykata, duke u mbéshtetur
edhe né jurisprudencén e Gjykatés Evropiane pér
té Drejtat e Nijeriut, éshté shprehur se
kohézgjatja e arsyeshme e procesit gjyqésor,
pérfshiré edhe fazén e ekzekutimit té vendimit
gjygésor té formés sé preré, duhet té€ vlerésohet
nén dritén e rrethanave té ¢éshtjes dhe duke
marré né konsideraté kompleksitetin e ¢éshtjes,
sielljien dhe interesin e kérkuesit, si dhe té
autoriteteve  pérkatése. Pér  vlerésimin e
kompleksitetit té ¢éshtjes duhet té kené réndési
té gjitha aspektet e ¢éshtjes, pérfshi objektin e
céshtjes, faktet e kundérshtuara dhe volumin e

provave shkresore (shib wvendimin nr. 1, daté
21.1.2016 & Gpykatés Kushtetuese).

17. NEé rastin konkret konstatohet se nga data
kur vendimi gjyqésor ka marré formé té preré
(14.7.1999), deri né paraqgitjen e kérkesés para
késaj Gjykate (4.7.2017) ka kaluar njé periudhé
18-vjecare. Pavarésisht se kérkuesit kané filluar
veprimet aktive népérmjet pérmbaruesit né datén
28.5.2013, sérish koha pér ekzekutimin e njé
vendimi té formés sé preré konsiderohet nga
Gjykata si njé afat i paarsyeshém dhe i tejzgjatur,
ndaj vlerésimi i secilit prej elementeve té
lartpérmendura ka réndési pér ¢éshtjen né
shqyrtim.

1) Kompleksiteti i céshtjes

18. Kérkesa né shqyrtim ka pér objekt
ckzekutimin e njé vendimi gjyqésor, i cili ka
vendosur njé detyrim monetar qé duhet tu
paguhet kérkuesve, qé éshté i pérllogaritur sakté
né dispozitivin e vendimit gjygésor. Pér pasojé,
Gjykata ¢mon se ¢éshtja nuk paraqget
kompleksitet ligjor té vecanté. Né kéto kushte,
Gjykata thekson se vlerésimi i sjelljes sé
kérkuesve dhe i autoriteteve publike éshté me
réndési né kété kontekst.

1) Sjellja e kérkuesit

19. Kohézgjatja pér té ekzekutuar vendimet
gjyqésore té formés sé preré éshté vlerésuar nga
Gjykata si thelbésore pér té pércaktuar nése
ndodhemi para tejkalimit té afateve té arsyeshme.
Ky element lidhet edhe me veprimet ose
mosveprimet e kérkuesit, t€ cilat mund té kené
cuar né mosekzekutimin e vendimit gjygésor té
formés sé preré nga autoritetet e caktuara nga
ligji.

20. Né rastin konkret interesi 1 kérkuesve
éshté 1 dukshém dhe real, pér sa kohé qé detyrimi
1 palés debitore lidhet me té drejtén e tyre t’iu
kthyer pasuria e luajtshme e konfiskuar nga ish-
regjiimi komunist, sipas dispozitivit t€ vendimit
gjyqésor té formés sé preré. Nga aktet
bashkélidhur kérkesés rezulton se kérkuesit kané
vepruar né pérputhje me t€ drejtat e tyre
procedurale, duke shteruar mijetet ligjore né
dispozicion pér ekzekutimin e detyrimit gé buron
nga vendimi gjyqésor 1 formés sé preré. Ata, nga
data e léshimit t€ urdhrit ekzekutiv, né 26.9.2013,
kané shfaqur interes t€ vazhdueshém pér
ekzekutimin dhe nuk rezulton qé me veprimet
ose mosveprimet e tyre té jené béré shkak apo té
kené shkaktuar vonesa né kété drejtim.

21. Konkretisht, né datén 28.5.2013 kérkuesit
1 jané drejtuar shoqérisé pérmbarimore “Petani
Bailiff Service pér ekzekutimin e vendimit
gjygésor dhe mes tyre éshté lidhur edhe kontrata
e shérbimit. Prej kétij momenti ata kané qené
vazhdimisht né kontakt me shoqériné e
pérmbarimit, duke pranuar té béné ose té
firmosin ¢do shkresé t€ nevojshme pér
ekzekutimin e vendimit. Gjithashtu, kérkuesit kur
kané konstatuar se shoqéria pérmbarimore nuk
ka kryer té gjitha veprimet e duhura procedurale
pér té ekzekutuar vendimin gjyqésor té formés sé
preré, kané vendosur té€ kontraktojné njé tjetér
shoqéri pérmbarimore, “Justitia”. Kjo tregon se
kérkuesit kané qené vazhdimisht té interesuar
dhe aktivé pér té realizuar de facto té drejtén e tyre
té fituar gjyqésisht.

21) Sjellja e antoriteteve

22. Gjykata ka theksuar se né fazén e
ekzekutimit marrin pjesé jo vetém palét, pra
debitori dhe kreditori, por edhe organet
kompetente té ngarkuara me ekzekutimin e
vendimit gjyqésor té formés sé preré. Roli i
kétyre organeve béhet vendimtar kur debitori
nuk pranon té ekzekutojé vullnetarisht detyrimin
e tij karshi kreditorit. Né raste té tilla procesi i
vendosjes né vend i njé t€ drejte té shkelur
pérfshin jo vetém vendimmarrjen e gjykatave,
por edhe ményrén e kryerjes sé veprimeve
konkrete té organeve pérgjegjése té ngarkuara me
ckzekutimin e vendimeve gjygésore té formés sé
preté (shib vendimet nr. 24, daté 22.4.2014; nr. 6,
daté 23.2.2016 & Gpykatés Kushtetuese).

23. Kur autoritetet administrative refuzojné,
neglizhojné ose vonojné t'i ekzekutojné kéto
vendime, garancité qé gézon njé palé e pérfshiré
né njé proces gjyqésor e humbasin qéllimin e
tyre. Gjykata ka theksuar, gjithashtu, se njé
vonesé né ekzekutimin e njé vendimi mund té
justifikohet né rrethana té veganta, por ajo nuk
mund t€ jeté né até shkallé sa t€ démtojé thelbin
e sé drejtés (shib vendimet nr. 8, daté 23.3.2010; nr.
6, daté 23.2.2016 té Gyykatés Kushtetuese).

24. Né lidhje me autoritetet publike t&
pérfshira né kété proces duhet té shqyrtohet
siellla e secilit prej tyre. Pér sa u pérket
veprimeve té pérmbaruesit gjyqésor privat, si
subjekt procedural né fazén e ekzekutimit,
rezulton se né datén 23.10.2013 shoqéria
pérmbarimore “Petani Bailiff’s Services, ka béré

laymérimin pér ekzekutimin vullnetar té urdhrit té
ekzekutimit nr. 914, daté 26.9.2013. Me shkresén
nr. 1443/1, daté 25.10.2013, Késhilli i Qarkut
Durrés njofton shoqériné pérmbarimore se
ekzekutimin e detyrimit duhet ta kérkojé nga
Ministria e Financave, e cila ka pér detyré té
ckzekutojé vendime gjygésore qé lidhen me
sekuestrimin e sendeve personale, duke u bazuar
né VKM nr. 335, daté 2.6.1998. Nga ana tjetér,
Ministria e Financave, me shkresén nr. 16112/2,
daté 25.10.2013, informon se né bazé té vendimit
té gjykatés qé duhet té ekzekutohet nuk éshté
palé debitore Ministria e Financave, por Sektori i
Financés prané Késhillit t€¢ Qarkut Durrés. Me
shkresén nr. 3026 prot., daté 5.11.2013, shogéria
pérmbarimore “Petani” i1 éshté drejtuar sérish
Késhillit té¢ Qarkut Durrés pér ekzekutimin e
vendimit gjyqésor té formés sé preré. Ky i fundit
éshté pérgjigiur me shkresén nr. 1443/3, daté
18.11.2013 se me shkresén e Ministrisé sé
Pushtetit Vendor dhe Decentralizimit té gjitha
vendimet gjygésore duhet té dérgohen prané
Ministrisé sé Financave, e cila nga ana e saj ka
deklaruar se kthimi i pasurisé sé luajtshme,
bazuar né ligjin nr. 9235/2004, “Pér kthimin dhe
kompensimin e pronave”, béhet me ligj té
veganté, i cili nuk éshté miratuar ende. Né vijim
té kétij géndrimi, Késhilli i Qarkut ka kérkuar me
padi té€ konstatohet pavlefshméria e titullit
ckzekutiv, pasi nuk duhej té ishte ai debitori.
Gjykata né fund ka konstatuar se ai ishte organi
kompetent dhe e ka pushuar ¢éshtjen. Vendimi
ka marré formé té€ preré, pasi nuk éshté béré
ankim. Me shkresén nr. 499 prot, daté 9.4.2014,
shoqgéria pérmbarimore “Petani” 1 éshté drejtuar
Degés sé Thesarit Durrés me urdhér pér
vendosjen e masés sé sekuestros konservative né
llogariné e Késhillit t&¢ Qarkut. Ky 1 fundit ka
vazhduar té insistojé se nuk €éshté ai qé duhet té
pérgjigiet pér kthimin e shumés, por késhilli i
rrethit, 1 cili nuk ekziston mé. Shkresat pér
ckzekutimin e vendimit nga ana e shogqérisé
pérmbarimore kané vijuar né datat 26.1.2015,
14.4.2015, 14.9.2015 dhe 11.7.2016, kjo e fundit 1
éshté dérguar edhe Ministrisé sé Financave. Me
shkresén nr. 765/1, daté 12.7.2016 éshté dérguar
vendimi pér gjobitjen e Kryetarit té¢ Késhillit té
Qarkut Durrés, Ministrisé s¢ Financave.

25. Pavarésisht se shoqéria pérmbarimore
“Petani” pretendon ndryshe, Gjykata konstaton

se nuk jané ndérmarré té gjithé hapat ligjoré pér
ekzekutimin e detyrimit nga ana e palés debitore.
Ajo nuk i ka ¢uar deri né fund disa veprime, si¢
éshté rasti i mosndjekjes mé tej té kérkesés pér
sekuestron konservative té llogarisé sé palés
debitore, si dhe mosekzekutimi i gjobés sé
vendosur ndaj Kryetarit t€¢ Késhillit t€¢ Qarkut
Durrés.

26. Po késhtu, rezulton se pala debitore ka
refuzuar vazhdimisht duke mos e njohur veten si
palé detyruese pér té ekzekutuar vendimin
gjyqgésor, gjé qé ka sjellé zvarritje té sé drejtés sé
kérkuesve pér té ekzekutuar vendimin gjyqésor té
formés sé preré. Gjykata ka theksuar se i takon
debitorit té gjejé njé mundési zgjidhjeje sa mé té
pérshtatshme, me qéllim vénien né vend té sé
drejtés sé kreditorit. Autoritetet shtetérore nuk
mund té justifikohen me pamundésiné objektive
apo me teknikalitete formale pér té mos
respektuar njé detyrim qé vjen nga njé vendim
gjygésor, por duhet té pérpigen me té gjitha
mijetet dhe mundésité qé kané né dispozicion pér
ta zbatuar até. Justifikime té tilla si p.sh. késhilli 1
rrethit Durrés, ndaj té cilit ishte ngritur fillimisht
padia, nuk ekziston mé pér shkak té riorganizimit
té pushtetit vendor, ose Dega e Thesarit, organ
né varési té Ministrisé sé Financave, nuk mund té
kryejé veprime té bazuara né ligj pa dhéné
konfirmimin organi epror, megjithése ky detyrim
i rrjedh nga ligji etj., nuk duhet té pérdoren me
géllimin e vetém pér t'iu shmangur pérmbushjes
sé¢ detyrimit qé rrjedh nga njé vendim gjyqésor i
formés sé preré. Gjykata ka theksuar gjithashtu
se shteti duhet t€ marré pérsipér vazhdimisht
detyrimin pér t€ siguruar palét pjesémarrése né
proces se do té kené mundési reale té
ekzekutojné vendimin gjyqésor té formés sé
preré dhe se e drejta pér té€ pasur akses né gjykaté
do té ishte iluzion nése sistemi ligjor ose zbatimi
1 tij né praktiké do té béhej shkak qé njé vendim
gjygésor 1 formés sé preré t€ mbetej 1
paekzekutuar dhe 1 pazbatueshém pér njé kohé
tepér té gjaté (shib vendimin nr. 14, daté 30.3.2015 t¢
Gjykatés Kushtetuese).

27. Bazuar né standardet e mésipérme dhe
referuar veprimeve konkrete dhe sjelljes sé
debitorit, Gjykata thekson se debitori nuk mund
t1  shmanget detyrimit pér ekzekutimin e
vendimit gjyqésor t€ formés sé preré as me
veprime qé pasjellin zvarritjen e ekzekutimit té

vendimit gjyqésor dhe aq mé pak me mosveprim,
duke heshtur ndaj njé detyrimi ligjor. Ai duhet té
kishte marré té gjitha masat e nevojshme dhe
duhej té gjente mjetin e pérshtatshém ligjor pér
kryerjen e pagesés, si njé detyrim ligjor 1 cili
rrjedh nga njé vendim gjyqésor qé tashmé éshté
titull ekzekutiv. Po késhtu, edhe shogqéria
pérmbarimore “Petani” duhet té kishte kryer té
gjitha veprimet qé parashikon ligji, me qéllim qé
debitorét t¢ mos shmangen nga detyrimet e tyre
ligjore.

28. Duke u nisur nga sa mé lart, si dhe nga
parashtrimet e subjekteve té interesuara, Késhillit
t€¢ Qarkut Durrés dhe Degés sé Thesarit Durrés,
té cilat vazhdojné t€ mbajné géndrimin se nuk e
njohin detyrimin pér ekzekutimin e vendimit
gjygésor dhe nuk pranojné té kryejné asnjé
veprim né pérmbushje té tij, Gjykata arrin né
pérfundimin se né ¢éshtjen né shqyrtim ndodhet
para cenimit t€ sé¢ drejtés pér njé proces té
rregullt ligjor, té parashikuar nga neni 42 i
Kushtetutés s¢ Republikés sé¢ Shqipérisé dhe neni
6/1 i KEDNJ-sé, si rrjedhojé e mosekzekutimit
nga autoritetet e ngarkuara nga ligji dhe brenda
njé afati t€ arsyeshém té vendimit gjygésor té
formés sé preré.

PER KETO ARSYE,

Gjykata Kushtetuese e Republikés sé
Shqipérisé, né mbéshtetje t€ neneve 131/1/f dhe
134/1/i t€ Kushtetutés, si dhe té nenit 72 t€ ligjit
nr. 8577, daté 10.2.2000, “Pér organizimin dhe
funksionimin e Gjykatés Kushtetuese té
Republikés sé Shqipéris€”, té ndryshuar, njézéri,

VENDOSI:

- Pranimin e kérkesés.

- Konstatimin e cenimit té sé drejtés
kushtetuese pér njé proces té rregullt ligjor si
pasojé e mosekzekutimit té vendimit gjyqésor té
formés sé preré nr. 727, daté 14.7.1999 &
Gjykatés sé Rrethit Gjyqésor Durrés.

Ky vendim éshté pérfundimtar, i formés sé
preré dhe hyn né fuqi ditén e botimit né Fletoren
ZLyrtare.

Anétaré: Bashkim Dedja (kryetar), Fatmir
Hoxha, Vitore Tusha, Gani Dizdari, Fatos Lulo,
Besnik Imeraj

VENDIM
Nr. 70, daté 13.11.2017

NE EMER TE REPUBLIKES SE
SHQIPERISE

Gjykata Kushtetuese e Republikés sé Shqipérisé,
e pérbéré nga:

Bashkim Dedja  kryetar i Gjykatés Kushtetuese
Vitore Tusha anétate e « «
Fatmir Hoxha anétar i « «
Besnik Imeraj anétar i « «
Fatos Lulo anétar i < «
Gani Dizdari anétar i « «

me sekretare Belma Lleshi, né datén 24.10.2017
mori né shqyrtim né seancé plenare, mbi bazé
dokumentesh, ¢éshtjen me nr. 54 Akti qé i pérket:

KERKUES: Ndri¢cim Balla

SUBJEKT I INTERESUAR: Prokuroria e
Pérgjithshme

OBJEKTTI: Shfuqizimi si té papajtueshme me
Kushtetutén i vendimeve nr. 2050, daté 17.9.2014
t€ Gjykatés sé Rrethit Gjygésor Tirané; nr. 2037,
daté 23.11.2015 t€ Gjykatés s€é Apelit Tirané; nr.
00-2017-234, daté¢ 30.3.2017 t€é Kolegjit Penal t&
Gjykatés sé Larté.

BAZA LIGJORE:Nenet 42, 131/1/f dhe
134/1/i € Kushtetutés sé Republikés té Shqipérisé;
neni 6 i Konventés Evropiane pér té Drejtat e
Njeriut (KEDNYJ); ligji nr. 8577, daté 10.2.2000,
“Pér organizimin dhe funksionimin e Gjykatés
Kushtetuese t€ Republikés sé Shqipérisé”, i
ndryshuar.

GJYKATA KUSHTETUESE,

pasi dégjoi relatorin e ¢éshtjes Gani Dizdari,
mori né shqyrtim pretendimet me shkrim té
kérkuesit, qé kérkoi pranimin e kérkesés,
prapésimet me shkrim té subjektit té interesuar,
Prokurorisé sé Pérgjithshme, qé kérkoi pranimin
pjesérisht té kérkesés, si dhe diskutoi ¢éshtjen né
térési,

VEREN:
I

1. Gjykata e Rrethit Gjyqgésor Tirané, me
vendimin nr. 2050, daté 17.9.2014, ka vendosur:
“Deklarimin fajtor t¢ té pandehurit Ndricim Balla pér
veprén penale 1¢ vrasjes né rrethana 1€ tiera cilésuese,
prodhim dhe mbajtie pa leje té arméve luftarake dbe
dénimin e tij me 35 vjet burgim.”

2. Gijykata e Apelit Tirané, me vendimin nr.
2037, daté 23.11.2015 té Gjykatés sé& Apelit
Tirané, vendosi: “Lénien né fuqi & vendimit nr.
2050, daté 17.9.2014 té Gyykatés sé¢ Rrethit Gypygésor
Tirané.”.

3. Kolegji Penal i Gjykatés sé Larté, me
vendimin nr. 00-2017-234, daté 30.3.2017, ka

vendosur: “Mospranimin e rekursit.”.
II

4. Kérkuesi 1 éshté drejtuar Gjykatés
Kushtetuese pér shfugizimin e vendimeve objekt
kérkese me kéto pretendime:

4.1 Vendimet e té tria gjykatave nuk kané
respektuar standardin e arsyetimit té vendimit
gjygésor, pasi nuk kané dhéné pérgjigie té
argumentuar pér asnjé nga pretendimet e
paragitura né gjykim nga kérkuesi. Kjo gjé ka
cenuar jo vetém standardin e arsyetimit té
vendimeve, por edhe té drejtén pér t'u dégjuar
dhe té aksesit gjaté gjykimit.

42  Gjykatat kané cenuar parimin e
kontradiktoritetit né gjykim, pasi nuk kané
pranuar kérkesat e té gjykuarit pér t€ deklaruar si
t€ pavlefshme disa nga provat e administruara.
Gjykatat nuk kané marré né konsideraté disa
prova dhe déshmi té paraqitura nga i gjykuari,
duke i dhéné vleré provuese vetém fakteve dhe
provave té paraqitura nga akuza. Si rrjedhojé, i
gjykuari €shté dénuar mbi bazén e provave té
marra né kundérshtim me ligjin procedural.
Shkeljet e gjykatés sé shkallé sé paré kané vijuar
duke zhvilluar gjykimin né mungesé té kérkuesit,
kur ky 1 fundit né njé seancé ka kérkuar shtyrjen
e saj pér arsye shéndetésore.

4.3 Hshté cenuar parimi i prezumimit té
pafajésisé, pasi gjaté gjykimit barra e provés ka
kaluar padrejtésisht tek i gjykuari dhe jo te pala
akuzuese, sipas rregullave procedurale, por edhe
garancive kushtetuese pér kété géllim.

4.4 Kolegji Penal i Gjykatés sé Larté ka cenuar
parimin e mosdénimit pa ligj, duke qené se
dispozita e Kodit Penal qé parashikonte dénimin
pér armémbajtje pa leje ishte shfuqizuar nga
Gjykata Kushtetuese dhe ishte miratuar njé
dispozité e re, e cila parashikonte njé dénim mé
té ulét se ai qé kishin dhéné gjykatat. Né kéto
kushte, Kolegji Penal duhej té kishte zbatuar
ligjin penal favorizues.

4.5 Kolegji Penal ka cenuar gjithashtu edhe té
drejtén pér t'u dégjuar para gjykatés, si dhe
standardin e arsyetimit té vendimit gjyqésor, pasi
nuk i ka marré né shqyrtim pretendimet e
ngritura nga kérkuesi né rekurs. Shkaget ku
mbéshtetej rekursi ishin té tilla q¢ duhet té kishin
marré pérgjigie né seancé gjyqésore dhe jo né
dhomé késhillimi.

5. Subjekti i interesuar, Prokuroria e
Pérgjithshme, ka parashtruar se:

5.1 Nuk géndron pretendimi se éshté cenuar
parimi 1 barazisé dhe 1 kontradiktoritetit né
gjykim. Kérkuesi ka marré pjesé né gjykim dhe ka
parashtruar kérkime dhe pretendime té cilat
kishin té bénin me marrjen e déshmive té disa
personave. Gijykatat, pasi 1 kané vlerésuar
kérkimet, 1 kané rrézuar si t€ pabazuara né ligj.
Kjo nuk e bén procesin té parregullt, pasi njé gjé
e tillé éshté né kompetencé dhe vlerésim té
gjykatave. Kérkuesi dhe avokati i tij kané
ushtruar té gjitha t€ drejtat procedurale qé i njeh
ligji.

5.2 Nuk géndron as pretendimi pér cenimin e
prezumimit té€ pafajésisé, pasi kérkuesi nuk ka
sjellé asnjé fakt ose prové qé gjykimi ndaj tij té
keté filluar me bindjen se ai éshté fajtor. Asnjé
prove té administruar gjaté gjykimit nuk i éshté
dhéné vleré e paracaktuar, pra éshté vlerésuar
vetém gjaté gjykimit.

5.3 Nuk éshté i bazuar as pretendimi se
vendimi i Kolegjit Penal té Gjykatés sé Larté
éshté 1 paarsyetuar. Céshtja éshté shqyrtuar né
dhomén e késhillimit si filtér seleksionues dhe ai
vendim i plotéson té gjitha standardet e
arsyetimit t€ vendimit né kété fazé shqyrtimi,
referuar edhe jurisprudencés sé Gijykatés
Kushtetuese pér kété qéllim.

5.4 I vetmi pretendim i bazuar éshté ai i lidhur
me cenimin e parimit t€ mosdénimit pa ligj, pasi
Kolegji Penal duhej té kishte marré parasysh
ndryshimet ligjore né Kodin Penal dhe
konkretisht t€ dispozités e cila favorizonte
kérkuesin pér akuzén e armémbajtjes pa leje.
Kolegji Penal né kété ményré nuk ka respektuar
parimin e fuqisé prapravepruese té ligjit penal
favorizues dhe kérkesa vetém pér kété piké duhet
té pranohet.

I11
Vlerésimi i Gjykatés Kushtetuese

A. Pér legitimimin e kérkuesit

6. Kérkuesi legjitimohet ratione personae, né
kuptim t€ neneve 131/1/f dhe 134/1/i
Kushtetutés dhe ratione temporis, pasi pretendimet
e tij jané paraqitur brenda afatit ligjor 4-mujor té
parashikuar nga neni 71/a i ligjit nr. 8577, daté
10.2.2000, “Pér organizimin dhe funksionimin e
Gjykatés  Kushtetuese t€  Republikés  sé
Shqipéris€”, té ndryshuar. Né lidhje me
legjitimimin ratione materiae, Gjykata ka theksuar
se roli 1 saj nuk éshté té rivlerésojé faktet,
zbatimin e ligjit material apo zgjidhjen e dhéné
nga gjykatat e zakonshme. Kontrolli gé ajo
ushtron ndaj vendimeve gjyqésore é&shté i
kufizuar vetém né funksion té mbrojtjes sé té
drejtave kushtetuese té individit pér njé proces té
rregullt ligjor. Problemet e interpretimit dhe té
zbatimit té ligjit pér zgjidhjen e ¢éshtjeve
konkrete nuk pérbéjné juridiksion kushtetues,
nése ato nuk shogérohen me cenimin e kétyre té
drejtave. Interpretimi i ligjit, duke pércaktuar
pérmbajtien e tij, €shté atribut i organeve qé e
zbatojné até dhe nisur nga ky parim sqarimi i
kuptimit apo interpretimi i ¢do dispozite ligjore
t€ zbatueshme gjaté shqyrtimit té€ njé ¢éshtjeje té
caktuar éshté né kompetencé té gjykatave té
sistemit t€ zakonshém gjyqésor (shibh vendimet nr.
23, daté¢ 17.5.2011; nr. 1, daté 20.1.2012; nr. 4, daté
5.2.2014 t Gjykatés Kushtetuese).

7. Duke gené se pretendimet e kérkuesit jané
té natyrés kushtetuese, Gjykata vleréson se ai
legjitimohet edhe ratione materiae, pasi nuk ka mjet
tietér efektiv pér té véné né vend t€ drejtén e
pretenduar si t€ cenuar nga vendimet gjyqésore.

B. Pér pretendimin e cenimit # parimit ¢ mosdénimit
pa lig/ nga Kolegii Penal

8. Sipas kérkuesit, Gjykata e Larté ka
vendosur mospranimin e rekursit, duke e bazuar
vendimin e saj né njé dispozité ligjore qé nuk
ekziston. Konkretisht, ajo gjykaté nuk ka zbatuar
vendimin nr. 9, daté 20.2.2016 t€ Gijykatés
Kushtetuese, me té cilin jané shfuqizuar pikat 5
dhe 6 té nenit 278 té KP-sé, lidhur me masén e
dénimit pér veprén penale té armémbajtjes pa
leje. Pas kétij vendimi, kjo dispozité e KP-sé
éshté riformuluar nga ligjvénési dhe masa e
dénimit qé aplikohet tashmé éshté mé e ulét se

ajo qé kané dhéné gjykatat né pérfundim té
shqyrtimit té ¢éshtjes ndaj kérkuesit. Sipas tij, kjo
shkelje e gjykatave mé té uléta duhej té ishte
riparuar nga Kolegji Penal i Gjykatés sé Larté, si
gjykaté rishikuese.

9. Gjykata né jurisprudencé té vazhdueshme
ka theksuar se éshté kompetencé e Kolegjit té
Gijykatés sé Larté té analizoj¢ dhe vlerésojé né
dhomé késhillimi nése shkaqet e ngritura né
rekurs jané né pérputhje me kérkesat e ligjit.
Neni 432 i KPP-sé ka parashikuar shkaqet pér té
cilat mund té béhet rekurs né Gjykatén e Larté,
kurse neni 433 1 po kétij Kodi parashikon se
rekursi nuk pranohet né qofté se béhet pér
shkaqe té ndryshme nga ato gé lejon ligji dhe se
mospranimi i rekursit vendoset nga Kolegji né
dhomén e késhillimit, pa pjesémarrjen e paléve.
NEé rast se Kolegji né dhomén e késhillimit krijon
bindjen se shkaqet e ngritura né rekurs
objektivisht nuk ekzistojné né dosjen gjyqésore,
at€heré éshté né funksionin e tij t€ vendosé, né
pajtim me kérkesat ligjore, mospranimin e
¢éshtjes pér shqyrtim né seancé gjyqésore (shib
vendimin — nr. 8, daté 26.2.2015 &  Gjykatés
Kushtetuese).

10. Gijykata véren se ndérkohé qé c¢éshtja
ndodhej pér shqyrtim né Gjykatén e Larté, ajo,
me vendimin nr. 9, daté 26.2.2016, ka shfuqizuar
paragrafin e pesté dhe té€ gjashté té nenit 278 té
KP-sé, shtuar me ligjin nr. 144/2013, ndryshuar
me ligjin nr. 98/2014. Pas vendimit t¢ Gjykatés
Kushtetuese, me ligjin nr. 82/2016, “Pér disa
ndryshime né ligjin nr. 7895, daté 27.1.1995
“Kodi Penal i Republikés sé¢ Shqipéris€”, té
ndryshuar”, neni 278 1 KP-sé éshté riformuluar,
duke e ulur masén e dénimit pér kété vepér. Ligji
éshté botuar né Fletoren Zyrtare nr. 151, daté
11.8.2016.

11. Nga materialet e dosjes té ¢éshtjes né
shqyrtim rezulton se kérkuesi éshté dénuar nga
gjykatat e faktit bazuar né njé dispozité penale qé
ka gené né fuqi né kohén e kryerjes sé veprés
penale prej tij. Gjykata e faktit né vendim, né
pércaktimin e llojit dhe masés sé dénimit, 1 éshté
pérmbajtur ligjit penal né kohén e kryerjes sé
veprés. Megjithaté, Gijykata konstaton se gjaté
kohés qé ¢éshtja ndodhej pér shqyrtim prané
Kolegjit Penal ndryshoi parashikimi ligjor pér
masén e dénimit lidhur me njé nga veprat penale
pér té cilén éshté gjykuar kérkuesi. Pér kété arsye,

Gjykata vleréson se Kolegji Penal duhej ta kishte
marré né shqyrtim pretendimin e kérkuesit pér
cenimin e parimit té ligjit penal favorizues dhe
fuqisé prapavepruese té tij, pasi dispozita ligjore
penale qé ishte né fuqi né kohén e kryerjes sé
veprés penale kishte ndryshuar gjaté kohés sé
gjykimit té ¢éshtjes né kété gjykaté.

12. Gjykata ka vlerésuar se sipas nenit 29/3 té
Kushtetutés sé Republikés sé Shqipérisé ligji
penal favorizues ka fuqi prapavepruese (lex retro
agit in mitius ose lex mitior retro agit). Ky parim i
réndésishém kushtetues pérmendet shprehimisht
edhe né nenin 15/1 t€ Konventés
Ndérkombétare t¢ OKB-sé pér té Drejtat
Polittke e Civile, ratifikuar nga Republika e
Shqipéris€é né datén 4.1.1992. Duke marré
parasysh rrethanat mé lart, Gjykata vleréson se
Kolegji Penal i Gjykatés sé Larté duhet ta kishte
marré né konsideraté zbatimin e parimit
kushtetues té fuqisé prapavepruese té ligjit penal
favorizues. Gjykata véren se megjithése éshté e
njohur se fuqia prapavepruese e ligjit penal
favorizues pérbén njé nga parimet themelore té
procesit gjyqésor té garantuar shprehimisht né
Kushtetutén e Republikés sé Shqipérisé, Kolegji
Penal i Gjykatés sé Larté e ka ménjanuar
respektimin e kétij standardi kushtetues. Pér sa
mé sipér, Gjykata vleréson se Gjykata e Larté ka
cenuar standardin e fuqisé prapavepruese té ligjit
penal favorizues, duke zhvilluar né kété ményré
njé proces té parregullt ligjor (shih vendimet nr. 61,
daté 31.7.2017; nr. 27, daté 27.3.2017 & Gjykatés
Kushtetuese).

13. Nisur nga sa mé lart, Gjykata ¢mon se ky
pretendim 1 kérkuesit éshté i bazuar dhe duhet
pranuar.

C. Pér pretendimet e tiera

14. Kérkuesi pretendon se gjykatat kané
cenuar parimin e arsyetimit t€ vendimit gjyqgésor,
pasi megjithése ai kishte paraqitur né rekurs
pretendime qé kishin té bénin me shkeljen e
parimeve themelore té procesit gjyqésor, Kolegji
Penal 1 Gjykatés sé Larté né vendimin e tij nuk
dha pérgjigje pér asnjé nga pretendimet e natyrés
kushtetuese té ngritura né rekurs. Njékohésisht,
kérkuesi ka pretenduar se Kolegji Penal ka
cenuar edhe té€ drejtén e aksesit né gjykim, pasi
nuk u ka dhéné pérgjigie pretendimeve té
ngritura né rekurs, si p.sh., pretendimit se ai
éshté dénuar mbi bazén e provave té marra né

kundérshtim me ligjin procedural, se gjykatat nuk
kané marré né konsideraté disa prova dhe
déshmi té paraqitura nga i gjykuari, duke i dhéné
vleré provuese vetém fakteve dhe provave té
paragitura nga akuza, gj¢ qé bie ndesh me
parimin e kontradiktoritetit, se éshté cenuar
parimi 1 prezumimit té pafajésisé etj. Sipas
kérkuesit, té gjitha kéto shkelje e kané béré
procesin té parregullt.

15. Pér sa u takon kétyre pretendimeve,
Gjykata vleréson t€ mos ndalet né shqyrtimin e
tyre, pér sa kohé ¢éshtja do té merret pérséri né
shqyrtim nga Gijykata e Larté, e cila né funksion
té rolit té saj si gjykaté e ligjit dhe si kontrolluese
e respektimit t€ standardeve kushtetuese nga
gjykatat mé t€ uléta duhet t'u japé pérgjigje té
arsyetuar dhe né seancé publike pretendimeve té
mésipérme té ngritura né rekurs nga kérkuesi
(shih vendimin nr. 27, daté 27.3.2017 t& Gpykatés
Kushtetuese).

PER KETO ARSYE,

Gjykata Kushtetuese e Republikés —sé
Shqipérisé, né mbéshtetje té neneve 131/1/f dhe
134/1/i té Kushtetutés, si dhe té neneve 71 e
vijuese t€ ligjit nr. 8577, daté 10.2.2000, “Pér
organizimin dhe funksionimin e Gjykatés
Kushtetuese té Republikés sé Shqipérisé”, té
ndryshuar, me shumicé votash,

VENDOSI:

- Pranimin pjesérisht té kérkesés.

- Shfuqizimin si t€ papajtueshém me
Kushtetutén té vendimit nr. 00-2017-234, daté
30.3.2017 té Kolegjit Penal té Gjykatés sé Larté.

- Dérgimin e c¢éshtjes pér rishqyrtim né
Gjykatén e Larté.

- Rrézimin e kérkesés pér pjesén tjetér.

Ky vendim éshté pérfundimtar, i formés sé
preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja  (kryetar), Fatmir
Hoxha, Vitore Tusha, Gani Dizdari, Besnik Imeraj,
Fatos Lulo

VENDIM
Nr. 71, daté 13.11.2017

NE EMER TE REPUBLIKES SE
SHQIPERISE

Gjykata Kushtetuese e Republikés sé¢ Shqipérisé,
e pérbéré nga:

Bashkim Dedja kryetar 1 Gjykatés Kushtetuese
Altina Xhoxhaj anétaree «“
Fatmir Hoxha anétar i « «
Gani Dizdari anétar 1 « «
Besnik Imeraj anétar i « «
Fatos Lulo anétar i « «
Vitore Tusha anétaree «

me sekretare Belma Lleshi, né datén 3.10.2017
mori né shqyrtim né seancé plenare, mbi bazé
dokumentesh, ¢éshtjen me nr. 44 Akti, qé u pérket:

KERKUES: Asqeri Hania, Selim Pipi, Natasha
Spiri, Ibrahim Zeneli, Fitnete Zoto, Mariglen Lala,
Anastas Mehilli, Veronika Dauti, Eva Brinja, Simo
Gerdhugi, Spiro Kagi, Mico Vathi, Agron Motra

SUBJEKTE TE INTERESUARA: Drejtoria e
Administrimit dhe Shitjes sé Pasurive Shtetérore
(sot drejtoria e drejtimit t€ pronés publike) prané
Ministris¢ s¢ Financave, ZVRPP-ja Sarandg,
Késhilli i Qarkut Vloré, Valter Lapa, Sokrat Lapa,
Kristofor Zeno, Jani Lapa, Izmini Lapa, Mihal
Lapa, Piro Lapa

OBJEKTTI: Shfuqizimi si té papajtueshme me
Kushtetutén i vendimeve nr. 840 (399), daté
29.3.2012 t€ Gjykatés sé Rrethit Gjyqgésor Sarandé;
ar. 71, daté¢ 1.2.2013 t€ Gjykatés sé¢ Apelit
Gjirokastér;  nr.  00-2016-3203  (584), daté
20.12.2016 t€é Kolegjit Administrativ t& Gjykatés sé
Larte.

BAZA LIGJORE:  Nenet 42, 131/1/f dhe
134/1/i t€¢ Kushtetutés sé Republikés sé
Shqipérisé; nenet 72 e vijuese t€ ligjit nr. 8577, daté
10.2.2000, “Pér organizimin dhe funksionimin e
Gjykatés Kushtetuese t€ Republikés s¢ Shqipérise”,
té€ ndryshuar.

GJYKATA KUSHTETUESE,

pasi dégjoi relatoren e ¢éshtjes Vitore Tusha,
mori né shqyrtim pretendimet me shkrim té
kérkuesve, t€ cilét kané kérkuar pranimin e
kérkesés, parashtrimet me shkrim t€ subjekteve té
interesuara, familja Lapa dhe Drejtoria e Drejtimit
té Pronés Publike, té cilat kané kérkuar rrézimin

e kérkesés, si dhe diskutoi ¢éshtjen né térési,

VEREN:
I

1. Me autorizimin nr. 890, daté 8.3.1993 té
Agjencisé Kombétare té Privatizimit (AKP) éshté
autorizuar Seksioni 1 Financés prané Késhillit té
Rrethit Sarandé té kalojé Oficinén e Riparimit té
Automjeteve Sarandé nga proné shtetérore né
proné private né bashképronési té punonjésve
ekzistues.

2. Me kontratén noteriale té shitjes nr. 134
rep., nr. 114 kol, daté 31.1.1994 éshté kaluar
pronésia e objektit Oficina e Riparimit té
Automjeteve dhe Reparti  Kriko-Dinamo,
Sarandé né favor té punonjésve t€ saj.

3. Né datén 17.2.1994 éshté nénshkruar
kontrata noteriale me nr. 235 rep., nr. 206 kol.,
daté 17.2.1994, sipas sé cilés shitési, Késhilli i
Rrethit Sarandé, u ka shitur kérkuesve (si ish-
punonjés) njé sipérfage prej 5231 m* qé zéné
Oficina e Riparimit t€ Automjeteve dhe Reparti
Ktriko-Dinamo, Sarandé.

4. Komisioni i Kthimit dhe Kompensimit té
Pronave (KKKP) Sarandé, me vendimin nr. 17,
daté 9.6.1994, ka vendosur t'u njohé pronésiné e
njé sipérfageje prej 65.500 m’ ish-pronaréve
Lapa. Né kété sipérfage pérfshihen godina
banimi, dyqane dhe pjesé nga ofigina. Né pikén e
dyté té¢ vendimit KKKP-ja éshté shprehur pér
kthimin né natyré té njé sipérfaqeje prej 25.000
m’, duke pércaktuar kufijté pérkatés.

5. Me vendimin nr. 18, daté 10.6.1994,
KKKP-ja Sarandé ka vendosur té njohé
pronésiné e Thodhora Zeno mbi njé sipérfaqe
trualli prej 12.300 m’. Né pikén e dyté té
vendimit KKKP-ja éshté shprehur pér kthimin
né natyré té njé sipérfageje prej 5.000 m? sé
bashku me objektet qé pérfshihen né té, si
poligoni i qitjes, pjesé e ofiginés s€ riparimit té
automjeteve etj.

0. Ish-pronarét Lapa (subjektet e interesuara) 1
jané drejtuar gjykatés me padi duke kérkuar, ndér
té tjera, konstatimin e pavlefshmérisé sé
kontratés sé shitblerjes sé truallit me nr. 235 rep.,
206 kol., daté 17.2.1994 dhe kontratés noteriale
nr. 134 rep., nr. 114 kol., daté 31.1.1994.

7. Me vendimin nr. 840 (399), daté 29.3.2012,
Gjykata e Rrethit Gjyqésor Sarandé ka vendosur
pranimin e kérkesépadisé, fshirjen e pasurive
pérkatése nga regjistri hipotekor dhe detyrimin e

Drejtorisé  s¢  Administrimit  t¢  Pasurive
Shtetérore prané Ministrisé sé Financave té béjé
privatizimin e objektit Ofigina e Riparimit té
Automjeteve, duke zbatuar t& drejtén e
parablerjes pér ish-pronarét.

8. Me vendimin nr. 71, daté 1.3.2013, Gjykata
e Apelit Gjirokastér ka vendosur 1énien né fuqi té
vendimit nr. 840 (399), daté 29.3.2012 té
Gjykatés sé¢ Rrethit Gjyqésor Sarandé. Kundér
kétij vendimi kérkuesit, pala e paditur né
procesin gjyqésor, kané paragitur rekurs né
Gjykatén e Larté.

9. Me vendimin nr. 00-2016-3203, daté
20.12.2016, Kolegji Administrativ i Gjykatés sé
Larté, né seancé gjyqésore, ka vendosur lénien né
fuqi té€ vendimit nr. 71, daté 1.2.2013 té Gjykatés
s¢ Apelit Gjirokastér.

II

10. Kérkuesit Asqeri Hania etj 1 jané
drejtuar me kérkesé Gjykatés Kushtetuese
(Gjykata) sipas objektit, duke paragitur kéto
shkage né ményré té pérmbledhur:

10.1 Eshté cennar parimi i baragisé sé arméve dhe
kontradiktoritetit, si edbe e drejta pér t'u gjykuar brenda
njé afati 1¢ arsyeshém. Sipas kérkuesve né gjykim
nuk éshté formuar drejt ndérgjyqésia pér shkak té
mosthirrjes té€ Avokaturés sé Shtetit, ¢cka pérbén
shkelje té rregullave procedurale, konkretisht té
nenit 79/a t€ Kodit t€ Procedurés Civile (KPC).
Né kushtet kur t€ paditurit, Drejtoria e
Administrimit té¢ Pasurive Shtetérore prané
Ministrisé sé Financave dhe Zyra e Regjistrimit té
Pasurive té Paluajtshme Sarandé, kané qené né
mungesé, gjykatat duhej té njoftonin Avokaturén
e Shtetit té paraqitej né gjykim, sipas nenit 199 té
KPC-sé.

10.2 Eshté cennar parimi i gisé sé gykuar dhe
parimi i sigurisé juridike, pasi gjykatat u kané hequr
efektet ligjore vendimeve nr. 106, daté 27.2.1998
dhe nr. 23-2010-1145, daté 22.7.2010 té Gjykatés
s¢ Rrethit Gjyqésor Sarandé. Sipas kérkuesve,
arsyetimi 1 gjykatave né lidhje me moscenimin e
gjésé s¢ gjykuar pér sa 1 pérket vendimit nr. 23-
2010-1145, daté 22.7.2010 éshté i gabuar.

10.3 Eshté cennar standardi i arsyetimit t¢ vendimit
gygésor, pér shkak se si Gjykata e Apelit. ashtu
edhe Gjykata e Larté nuk kané marré parasysh
pretendimet e kérkuesve, t€ cilat kishin té bénin
me shkeljen e standardeve kushtetuese pér njé

proces té€ rregullt ligjor. Né rastin konkret
vendimet gjyqésore nuk rezultojné té jené logjike,
té rregullta né formé dhe té qarta né pérmbajtje.
Arsyetimi 1 Gjykatés sé Larté bie ndesh me faktet
dhe legjislacionin né fuqi, pasi kalimi nga
pronésia shtetérore né até private lejohej né
kohén e shitblerjes sé truallit, bazuar né ligjin nr.
7512, daté 10.8.1991, “Pér sanksionimin dhe
mbrojtjen e pronés private, t€ nismés sé liré, té
veprimtarive  private  t€  pavarura  dhe
privatizimit”. Vendimet e¢ KKKP-sé Sarandé,
sipas té€ cilave subjektet e interesuara jané njohur
si ish-pronaré, jané nxjerré mé voné se sa
kontratat e shitblerjes sé pronés, ku kérkuesit
rezultonin si pala blerése, ndaj si té tilla nuk
mund té kené efekte prapavepruese.

11. Subjektet e interesuar Valter Lapa etj.,
né parashtrimet me shkrim drejtuar Gjykatés
kané parashtruar sa vijon:

11.1 Pretendimi se nuk éshté ndértuar drejt
ndérgjyqésia nuk géndron, pasi né kuptim té ligjit
éshté e drejté e palés qé vé né lévizje gjykatén qé
té pércaktojé se cilat jané palét qé do té paragiten
né gjykim. Parimi i barazisé¢ sé arméve dhe i
kontradiktoritetit éshté zbatuar né gjykim, pasi té
gjitha paléve né proces iu jané dhéné té gjitha
mundésité pér t€ paragitur pretendime né
mbrojtje t€ t& drejtave t€ tyre. Po ashtu,
vendimmarrjet e gjykatave né té gjitha shkallét e
gjykimit jané bazuar mbi faktet, provat dhe
komentet e té gjitha paléve né proces. Né
ndryshim nga sa pretendojné  kérkuesit,
vlerésojmé se pjesémarrja e Avokaturés sé Shtetit
né gjykim do ta bénte até té parregullt, pasi secila
nga palét private né proces titullin e pronésisé e
gézonte népérmjet njé akti administrativ
shtetéror. Né kéto kushte, shteti nuk mund té
mbéshteste njérén palé né disfavor té palés tjetér.

11.2 T pabazuar éshté edhe pretendimi pér
cenimin e parimit té sigurisé juridike, né drejtim
té gjésé sé gjykuar. Referuar vendimit nr. 23-
2010-1145, daté 22.7.2010, si né pjesén
arsyetuese, ashtu edhe né dispozitiv nuk
vértetohet se ka ekzistuar asnjéheré ndonjé
mosmarréveshje ndérmjet paléve né gjykim. Né
véshtrim té kétij vendimi familja Lapa nuk ka
gené pjesémarrése né proces dhe ky vendim nuk
mund té sjellé pasoja pér anétarét e saj. Ky parim
lidhet gjithashtu me objektin e padisé dhe
shkakun ligjor, kurse né rastin konkret jemi

pérpara kérkimeve me objekt té ndryshém, bazé
té ndryshme ligjore, si dhe me palé té ndryshme.
Gjykatat né té tria shkallét e gjykimit i kané
konstatuar absolutisht té pavlefshme kontratat e
shitblerjes. Pra jemi para faktit se nuk ka lindur
kurré njé e drejté. Né kéto kushte nuk mund té
pretendohet pér té drejta té cenuara, kur né fakt
pala nuk 1 ka disponuar asnjéheré ato.

11.3 Pér sa 1 takon pretendimit pér cenimin e
parimit t€ arsyetimit té vendimit gjyqésor, ai
éshté 1 pabazuar, pasi gjykatat kané vepruar né
pérputhje me ligjin dhe pasi kané marré né
shqyrtim pretendimet dhe provat e paléve né
proces, kané vlerésuar si té drejta dhe ligjore ato
té familjes Lapa. Nése u referohemi vendimeve
gjygésore té¢ kundérshtuara, ato plotésojné
kérkesat e nenit 142 té Kushtetutés dhe nenit 310
t€ KPC-sé.

12.  Subjekti i interesuar Drejtoria e
Drejtimit té Pronés Publike prané Ministrisé
sé Financave né parashtrimet me shkrim
drejtuar Gjykatés ka parashtruar sa vijon:

12.1 Kérkesa éshté paraqgitur jashté afateve
ligiore. Né lidhje me vendimet e gjykatave té
faktit, ato jané dhéné né vitet 2012 dhe 2013. Po
ashtu, kundérshtimi i kétyre vendimeve nuk éshté
1 mundur, pér sa kohé qé¢ KPC-ja ka parashikuar
kundérshtimin e tyre né njé shkallé mé té larté,
cka nuk éshté béré. Pér sa i takon vendimit té
Kolegjit Administrativ, rezulton se ai éshté dhéné
né datén 20.12.2016, daté né té cilén ka filluar té
ecé afati 4-mujor. Kérkesa e paré né Gjykatén
Kushtetuese éshté paragitur brenda kétij afati,
por ajo nuk ka gené e ploté dhe t€ metat e s3j
jané plotésuar né datén 15 maj, pra pasi kishte
kaluar afati 4-mujor pér paragitjen e saj.

12.2 Pretendimet pér cenimin e parimit té
barazis€¢ sé arméve dhe atij té arsyetimit té
vendimit gjygésor jané t€ pabazuara. Né
Gjykatén e Larté ¢éshtja éshté gjykuar né seancé
gjygésore me praniné e paléve dhe ato kané pasur
té drejtén pér té€ paragitur argumentet mbrojtése,
si dhe pér té parashtruar kérkimet e tyre. Ky
vendim pasqyron né pjesén hyrése té gjitha
shkaqget e parashtruara né rekurs, si dhe analizon
né ményré t€ detajuar té gjitha pretendimeve e
paléve.

12.3 Pér sa i takon pretendimit né lidhje me
cenimin e parimit té gjésé sé gjykuar, ai éshté
marré né shqyrtim nga gjykatat e té tria shkalléve

té gjykimit dhe 1 éshté dhéné pérgjigje. Kérkuesit
nuk e kané ngritur kété pretendim né nivel
kushtetues.

13. Subjekti i interesuar Késhilli 1 Qarkut
Vloré né shkresén e datés 27.7.2017 éshté
shprehur se vendimet e KKKP-sé nuk jané
objekt 1 punés sé kétij organi, ndaj nuk ka
komente né lidhje me ¢éshtjen, kurse subjekti i
interesuar LV RPP-ja Sarandé nuk ka paraqitur
argumente me shkrim pérpara Gjykatés.

III
Vlerésimi i Gjykatés Kushtetuese

A. Pér legjitinimin e kérkuesve

14. Gjykata véren se kérkuesit legjitimohen
ratione personae, né kuptim té€ neneve 131/1/f dhe
134/1/i té Kushtetutés dhe ratione temporis, pasi
kérkesa éshté paraqitur brenda afatit té
parashikuar nga neni 71/a, pika 1/b, i ligjit nr.
8577, daté 10.2.2000, “Pér organizimin dhe
funksionimin e Gjykatés Kushtetuese té
Republikés sé Shqipéris€”, i ndryshuar.

15. Né lidhje me legjitimimin ratione materiae,
Gjykata véren se kérkuesit kané pretenduar
cenimin e parimit té barazisé sé arméve dhe
kontradiktoritetit pér shkak té mosformimit té
drejté té ndérgjygjésisé, si pasojé e mosthirrjes né
gjykim té Avokaturés sé Shtetit. Kushtetuta né
nenin 134, pika 1/i parashikon individin si
subjekt q¢ mund t€ véré né lévizje Gjykatén
Kushtetuese. Megjithaté, né kuptim té pikés 2 té
po kétij neni, individi, si subjekt i kushtézuar,
mund té béjé kérkesé vetém pér ¢éshtje g€ lidhen
me interesat e tij t€ drejtpérdrejta, si edhe duhet
té provojé se né ¢'ményré ai éshté cenuar né té
drejtén e tij pér njé proces t€ rregullt ligjor. Pér sa
mé sipér, Gjykata véren se pér sa kohé qé
kérkuesit parashtrojné pretendime qé nuk lidhen
me cenimin e drejtpérdrejté té sé drejtés sé tyre
pér njé proces té rregullt ligjor, ata nuk
legjitimohen, pasi u mungon interesi vetjak pér té
ngritur kéto pretendime.

16. Po né kuptim té legjitimimit ratione materiae
Gjykata vleréson se pretendimet e tjera té
ngritura nga kérkuesit jané té tilla q€ prima facie
béjné pjesé né juridiksionin kushtetues.

B. Pér pretendimin e cenimit té standardit  t¢
arsyetimit 1€ vendimit gyqésor lidbur me parimin e gjésé
S€ gjyknar

17. Kérkuesit kané pretenduar se éshté cenuar
parimi 1 gjésé sé gjykuar, si element 1 parimit té
sigurisé juridike, pasi gjykatat u kané hequr
efektet ligjore vendimeve nr. 106, daté 27.2.1998
dhe nr. 23-2010-1145, daté 22.7.2010 té Gjykatés
s¢ Rrethit Gjyqésor Sarandé. Sipas kérkuesve,
arsyetimi 1 gjykatave té faktit né lidhje me
moscenimin e gjésé sé gjykuar, pér sa i pérket
vendimit nr. 23-2010-1145, daté 22.7.2010, éshté
1 gabuar. Sipas tyre, gjykatat nuk i kané marré
parasysh pretendimet qé kané té béjné me
shkeljen e standardeve kushtetuese pér njé
proces té rregullt ligjor. Vendimet gjyqgésore té
kundérshtuara nuk kané respektuar standardin e
arsyetimit t€ vendimit gjyqésor, pasi ato nuk
rezultojné t€ jené logjike, té rregullta né formé
dhe té qarta né pérmbajtje. Arsyetimi i Gjykatés
s¢ Larté bie ndesh me faktet dhe legjislacionin né
fuqi, pasi kalimi nga pronésia shtetérore né até
private lejohej né kohén e shitblerjes sé truallit,
bazuar né ligjin nr. 7512, daté 10.8.1991, “Pér
sanksionimin dhe mbrojtjen e pronés private, té
nismés sé liré, té veprimtarive private té pavarura
dhe privatizimit”.  Vendimet e KKKP-sé
Sarandé, sipas té cilave subjektet e interesuara
jané njohur si ish-pronaré, jané nxjerré mé voné
se sa kontratat e shitblerjes sé pronés, ku
kérkuesit rezultonin si pala blerése, ndaj si té tilla
nuk mund té kené efekte prapavepruese.

18. Konceptet e sigurisé juridike, té té€ drejtave
t€ fituara, t€ pritshmérive t€ ligjshme dhe té
besimit té qytetaréve te shteti jurisprudenca
kushtetuese 1 referon te parimi i shtetit té sé
drejtés. Gjykata ka theksuar se parimi i sigurisé
juridike  nénkupton, ndérmjet t€ tjerash,
garantimin e besueshmérisé sé individit te shteti,
institucionet e tij dhe tek aktet qé ato nxjerrin.
Ndérsa né gjykimin kushtetues té€ kérkesave
individuale parimi 1 siguris€é juridike éshté
vlerésuar né harmoni me parimin e gjésé sé
gjykuar (res judicata), parim 1 cili pengon dhénien e
¢do vendimi té ri mbi até qé éshté gjykuar. Né
rastin e vendimeve gjyqésore té formés sé preré,
siguria juridike nénkupton qé, né rastet kur
gjykata ka vendosur pérfundimisht pér njé
¢éshtje, vendimi i saj nuk duhet té vihet né
dyshim. Kur vendimi ka marré formé té preré, ai
éshté 1 detyrueshém pér palét, trashégimtarét e
tyre, pér personat qé térheqin té drejta nga palét,
pér gjykatén qé ka dhéné vendimin dhe pér té

gjiitha gjykatat dhe institucionet e tjera. Asnjé
gjykaté nuk mundet té gjykojé sérish né themel té
njéjtén padi kundrejt té njéjtave palé (shzh vendimin
nr. 27, daté 22.5.2015 t& Gpykatés Kushtetuese).
Cenimi 1 parimit té gjésé sé gjykuar do té conte
né cenim t€ veté sigurisé juridike (shzh vendimin nr.
40, daté 25.6.2015 t¢ Gjykatés Kushtetuese).

19. Gjykata, bazuar né aktet bashkélidhur
kérkesés, véren se vendimi nr. 106, daté
27.2.1998 i Gjykatés sé Rrethit Gjyqésor Sarandé
ka pasur si palé ndérgjyqése kérkuesit (si padités)
dhe shtetasit R. L., A. L. dhe R. L. (si té paditur),
me objekt lirimin dhe dorézimin e objektit
“reparti 1 ofi¢inés”, si dhe shpérblimin e démit.
Pér sa i takon vendimit nr. 23-2010-1145, daté
2272010 t€ Gijykatés sé Rrethit Gjyqésor
Sarandé, rezulton se ai ka pasur si palé
ndérgjyqése kérkuesit (si padités) dhe Drejtoriné
e Administrimit t€ Pasurive Shtetérore prané
Ministrisé sé Financave (si té paditur), me objekt
detyrimin e paditésve pér t'u njohur pronaré,
duke vértetuar genien e marrédhénies juridike té
krijuar nga kontrata e shitjes nr. 235 rep, nr. 206
kol., daté 17.2.1994.

20. Né lidhje me ¢éshtjen konkrete né
shqyrtim, rezulton se ajo ka si palé ndérgjyqgése
subjektet e interesuara Sokrat Lapa dhe Valter
Lapa né cilésiné e palés paditése, kurse si té
paditur jané thirrur kérkuesit, si edhe subjektet e
interesuara Drejtoria e Administrimit dhe Shitjes
s¢ Pasurive Shtetérore prané Ministrisé sé
Financave dhe ZVRPP-ja Sarandé. Objekt i
kérkesépadisé éshté konstatimi i pavlefshmérisé
absolute té kontratés sé shitblerjes sé truallit me
nr. 235 rep., 206 kol.,, daté 17.2.1994, i kontratés
s¢ shitblerjes nr. 134 rep., nr. 114 kol, daté
31.1.1994, konstatimi i pavlefshmérisé absolute
té kontratés sé shitjes sé objektit daté 10.8.1993,
detyrimi i ZRPP-sé Sarandé té fshijé nga regjistri
hipotekor kontratén e shitblerjes sé truallit, si
edhe detyrimi 1 Drejtorisé sé¢ Administrimit té
Pasurive  Shtetérore  prané  Ministrisé  sé
Financave té béjé privatizimin e objektit Oficina
e Riparimit t€ Automjeteve, duke aplikuar té
drejtén e parablerjes pér ish-pronarét.

21. Gjykata véren, gjithashtu, se pretendimi i
kérkuesve né lidhje me parimin e gjésé sé gjykuar
éshté ngritur prej tyre né gjykatat e faktit. Né
lidhje me kété pretendim gjykata e shkallés sé
paré éshté shprehur: “Vendimi i sipércituar (nr. 23-

2010-1145, daté 22.7.2010) ka vendosur detyrimin e
Drejtorisé sé¢ Privatizimit dbe Shitjes sé Pronave Publike
prané Ministrisé sé Financave pér t& njohur ish-punonjésit
pronaré duke vértetuar qenien e marrédhénies juridike 1¢
krijuar me kontratén nr. 235 rep., 206 kol., daté
17.2.1994 (..) Nga analiza e dispozités sé sipércitnar
dhbe provave t¢ marra né shqyrtim konstatobet se nufk_jeni
pérpara institutit té gjésé sé gjykuar. Nga vendimi nr. 23-
2010-1145, daté 22.7.2010 i Gpykatés sé Rrethit
Gjygésor Sarandé konstatobet se nuk jemi pérpara 1é
njéjtave palé, objekt dhe shkak ligior” (shib fagen 17 té
vendimit nr. 840 (399), daté 29.3.2012 ¢ Gjykatés sé
Rrethit Gjygésor Sarande). Kurse Gjykata e Apelit,
po né lidhje me kété pretendim, éshté shprehur:
“Referuar 1¢ dyja vendimeve 1¢é Gpykatés sé Rrethit
Sarande, até me nr. 106, daté 27.2.1998 dbhe nr. 23-
2010-1145, daté 22.7.2010, né kundérshtim me sa
pretendobet né ankim del se né to nuk_jané 1¢ njéjtat pale,
nufk éshté i njéiti objekt dbe shkak ligior” (shib fagen 10
t¢ vendimit nr. 71, daté 1.3.2013 t¢ Gjykatés sé¢ Apelit
Gjirokastér). Ky pretendim rezulton t€ jeté ngritur
edhe né rekursin e paraqitur né Gjykatén e Larté.

22. Gjykata éshté shprehur se e drejta pér njé
proces té rregullt ligjor, qé 1 garantohet individit
nga nenet 42 dhe 142/1 té Kushtetutés dhe neni
6 1 KEDN]J-sé, pérfshin edhe té drejtén pér té
pasur njé vendim gjyqésor té arsyetuar. Funksioni
1 njé vendimi té arsyetuar éshté t’u tregojé paléve
se ato jané dégjuar, si dhe u jep mundésiné atyre
ta kundérshtojné até. Pérveg késaj, duke dhéné
njé vendim t€ arsyetuar, mund té realizohet edhe
vézhgimi publik 1 administrimit t€ drejtésisé (shib
vendimin - nr. 30, daté 19.5.2016 # Gjykatés
Kushtetuese).

23. Né jurisprudencén e saj Gjykata ka
theksuar domosdoshmériné e arsyetimit té
vendimeve gjyqésore, penale apo civile, si njé
garanci pér procesin ligior. Vendimi gjyqésor né
cdo rast duhet té jeté logjik, i rregullt né formé
dhe 1 qarté né pérmbajtje. Né térésiné e tij ai
duhet konsideruar si njé unitet, né t€ cilin pjesét
pérbérése jané t€ lidhura ngushtésisht mes tyre.
Ato duhet té jené né shérbim dhe funksion té
njéra-tjetrés. Argumentet e pjesés arsyetuese
duhet té jené té€ bazuara dhe té lidhura logjikisht,
duke respektuar rregullat e mendimit té drejté.
Ato duhet té formojné njé pérmbajtje koherente
brenda vendimit, i «cili pérjashton ¢do
kundérthénie ose kontradiksion té hapur apo té
fshehté. Kéto argumente duhet té jené gjithashtu

té mjaftueshme pér t€ mbéshtetur dhe pranuar
pjesén urdhéruese. Konkluzionet e pjesés
arsyetuese duhet t€ bazohen jo vetém né aktet
ligiore, por edhe né parimet dhe rregullat qé
karakterizojné mendimin e shéndoshé e logjik
(shih vendimin nr. 79, daté 28.12.2015 #& Gpykatés
Kushtetuese).

24. Megjithaté zbatimi 1 kétij parimi éshté
vlerésuar nga Gijykata rast pas rasti, né varési té
rrethanave konkrete té ¢éshtjes, duke analizuar
nése vendimet gjyqésore t€ kundérshtuara e kané
pérmbushur  né ményré t€ mijaftueshme
detyrimin pér arsyetimin e vendimeve té tyre. Ajo
ka verifikuar nése vendimi i kundérshtuar éshté
logjik, ka kundérthénie, pérmban referenca né
ligjin e zbatueshém dhe nése respekton té gjitha
elementet e sipérpérmendura (shib vendimin nr. 30,
daté 19.5.2016 1¢ Gjykatés Kushtetuese).

25. Duke e vlerésuar respektimin e
standardeve t€ mésipérme né kuptim té
rrethanave konkrete t€ késaj ¢éshtje, Gjykata
vleréson se procesi gjyqésor i zhvilluar né té tria
shkallét e gjykimit nuk ngre dyshime né lidhje me
cenimin e parimit té sigurisé juridike. Vendimet
gjygésore nr. 1006, daté 27.2.1998 dhe nr. 23-
2010-1145, daté 22.7.2010 té Gjykatés s¢ Rrethit
Gjygésor Sarandé nuk mund té konsiderohen si
gjé e gjykuar, me pasojat g€ ajo sjell, né procesin
gjygésor té kundérshtuar né kété gjykim, qé
lidhet me konstatimin e pavlefshmérisé sé
kontratés sé shitblerjes sé truallit t€ datés
17.2.1994 dhe té kontratés noteriale té datés
31.1.1994.

26. Duke pasur parasysh sa mé sipér, Gjykata
vleréson se pavarésisht faktit se pretendimi i
kérkuesve pér cenimin e parimit té gjésé sé
gjykuar nuk ka marré pérgjigie né ményré té
shprehur né vendimin e Kolegjit Administrativ,
ajo, duke e vlerésuar né térési procesin gjyqésor
té zhvilluar né Gijykatén e Larté, arrin né
pérfundimin se kjo nuk éshté e mjaftueshme pér
ta konsideruar até si t€ parregullt. Kjo edhe né
linjé¢ me géndrimin e mbajtur né jurisprudencén
kushtetuese se jo ¢do shkelje e rregullave
procedurale e bén procesin té parregullt, né
aspektin e shkeljes sé té drejtave kushtetuese, dhe
se ndikim té drejtpérdrejté né njé proces ligjor
kané ato shkelje thelbésore, vértetimi i té cilave
do té cenonte té drejtat dhe lirité themelore té
individit dhe ¢do té drejté tjetér t€ njohur me

Kushtetuté dhe me ligj (shib vendimin nr. 30, daté
19.5.2016 #&  Gyykatés  Kushtetuese). Kolegji
Administrativ 1 Gjykatés sé¢ Larté ka béré njé
hetim té ploté pér ¢éshtjen né pérputhje me
kompetencat e tij ligjore. Ai e ka fokusuar
kontrollin né drejtim té ligjshmérisé dhe
bazueshmérisé sé¢ vendimeve té ankimuara, pra
mbi ményrén e zbatimit té ligjit nga gjykatat mé
té uléta, duke e bazuar vlerésimin e tij mbi provat
¢ administruara né fakt dhe g€ i jané nénshtruar
debatit gjygésor. Né pérfundim té gjykimit
Kolegji Administrativ ka dhéné njé vendim té
arsyetuar né lidhje me shkaqet qé kané ¢uar né
vendimmartjen e shprehur né dispozitivin e
vendimit.

27. Bazuar né sa mé sipér, Gjykata vleréson se
pretendimi i kérkuesve pér cenimin e standardit
t€ arsyetimit t€ vendimit gjyqésor, lidhur me
respektimin e parimit t€ gjésé sé gjykuar, si
element i parimit té sigurisé juridike, nuk éshté i
bazuar dhe nuk duhet té pranohet.

28. Né pérfundim, Gijykata vleréson se
kérkesa e paraqitur nga kérkuesit Asqeri Hania
etj. éshté e pabazuar dhe ajo duhet té rrézohet.

PER KETO ARSYE,

Gjykata Kushtetuese e Republikés sé
Shqipérisé, né mbéshtetje t€ neneve 131/1/f dhe
134/1/i té Kushtetutés, si dhe té neneve 72 e
vijuese té ligjit nr. 8577, daté 10.2.2000, “Pér
organizimin dhe funksionimin e Gjykatés
Kushtetuese té Republikés sé Shqipéris€”, té
ndryshuar, njézéri,

VENDOSI:

- Rrézimin e kérkesés.

Ky vendim éshté pérfundimtar, i formés sé
preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja  (kryetar), Fatmir
Hoxha, Altina Xhoxhaj, Besnik Imeraj, Gani
Dizdari, Vitore Tusha, Fatos Lulo

VENDIM
Nr. 72, daté 17.11.2017

NE EMER TE REPUBLIKES SE
SHQIPERISE

Gjykata Kushtetuese e
Shqipérisé, e pérbéré nga:

Republikés  sé

Bashkim Dedja  kryetar i Gjykatés Kushtetuese
Vitore Tusha anétare e «
Fatmir Hoxha anétar i « «
Gani Dizdari anétar i « «
Besnik Imeraj anétar 1 « «
Fatos Lulo anétar 1 < «
me sekretare Belma Lleshi, né datén

10.10.2017 mori né shqyrtim né seancé plenare,
mbi bazé dokumentesh, ¢éshtjen me nr. 43 Akti
qé 1 pérket:

KERKUESE: Shogata “Aleanca Kombétare
e  Ushtarakéve té  Shqipéris€”,  Shoqata
Kombétare e Ushtarakéve né Rezervé té
Shqipérisé, Organizata e Punonjésve té Policisé
s¢ Shtetit né lirim.

SUBJEKTE TE INTERESUARA: Pérparim
Zano Instituti i Sigurimeve Shogérore

OBJEKTTI: Shfuqizimi si i papajtueshém me
Kushtetutén i vendimit unifikues nr. 3, daté
24.11.2016, té Kolegjeve té Bashkuara t&
Gjykatés sé Larté.

Pezullimi i ekzekutimit té vendimit nr. 3, daté
24.11.2016 té Kolegjeve té Bashkuara té Gjykatés
sé Larté.

BAZA LIGJORE: Nenet 4/1/2, 7, 12, 18,
42, 43, 52/1/2, 124, 131/1/f, 132/1 dhe
134/1/h t¢ Kushtetutés sé Republikés sé
Shqipérisé; nenet 49 dhe 59 té ligjit nr. 8577, daté
10.2.2000, “Pér organizimin dhe funksionimin e
Gjykatés  Kushtetuese t€ Republikés — sé
Shqipéris€”, té ndryshuar.

GJYKATA KUSHTETUESE,

pasi dégjoi relatorin e ¢éshtjes Fatos Lulo,
mori né shqyrtim pretendimet me shkrim té
kérkueseve, qé kérkuan pranimin e kérkesés,
prapésimet me shkrim té subjektit té interesuar,
Pérparim Zano, qé kérkoi pranimin e kérkesés,
prapésimet me shkrim té subjektit té interesuar,
Institutit t€ Sigurimeve Shogqérore (ISSH), qé
kérkoi rrézimin e kérkesés, si dhe diskutoi
¢éshtjen né térési,

VEREN:
I

1. Nga dokumentet qé shogérojné kérkesén
rezulton se subjekti 1 interesuar Pérparim Zano
ka shérbyer né Forcat e Armatosura deri né
daljen e tij né rezervé. Pasi ka pérfituar pér dy
vjet pagén kalimtare, kérkuesi i éshté drejtuar
Drejtorisé Rajonale té Sigurimeve Shogqérore
(DRSSH) Durrés pér dhénien e pensionit té
parakohshém. Duke mos qené dakord me
llogaritjen e masés sé pensionit, subjekti i
interesuar 1 &shté drejtuar me kérkesépadi
gjykatés.

2. Gijykata e Rrethit Gjyqésor Durrés, me
vendimin nr. 2514 (11-2013-5458), daté
4.11.2013, ka vendosur: ‘“Pranimin e pjesshém té
kérkesépadisé. Detyrimin e palés sé paditur 1& anulojé
vendimin nr. 25, daté 30.4.2007 lidbur me masén e
pensionit, duke e rillogaritur até né bazé t¢ ligiit nr.
9418, daté 20.5.2005, i ndryshuar. Pér 26 wvite
shérbimi, pagé refernese 46.860 leké, pér 15 vite + (25-
25) X 2% = 22%. Pagé refernese 46.860 X 22% =
33.739 leké, duke n apliknar masa jo mé e madhe se
katérfishi i pensionit bagé, si dbe indeksimet sipas
VKM-sé.  Detyrimin e palés sé¢ paditur i ktheé
diferencén ¢ krijuar  pér  perindhén  1.9.2006 —
30.6.2009 me masén 583.838 leké, diferencé kjo e
krijuar nga pensioni i dhéné nga pala e paditur me
pensionin qé i takon sipas ligjit. Pushimin e gjykimit pér
kérkimet ¢ fiera qé i pérkasin periudhés nga data
1.7.2009 ¢ né vazhdim.”.

3. Gjykata e Apelit Durrés, me vendimin nr.
10-2014-879 (559), daté 14.4.2014, ka vendosur
moskompetencén e Gjykatés sé Apelit Durrés
pér shqyrtimin e ¢éshtjes dhe dérgimin e saj
Gjykatés Administrative té Apelit.

4. Gjykata Administrative e Apelit, me
vendimin nr. 1784, daté 14.5.2014, ka vendosur
lénien né fuqi té vendimit nr. 2514 (11-2013-
5458), daté 4.11.2013 t€ Gjykatés sé Rrethit
Gjyqgésor Durrés.

5. Kolegjet e Bashkuara t€ Gjykatés sé Larté,
me vendimin unifikues nr. 3, daté 24.11.2016,
kané vendosur: “Prishjen ¢ vendimit nr. 1784, daté
14.5.2014 t¢ Gpykatés Administrative té Apelit dhe
dergimin e géshtjes pér rishqyrtim né po até gjykaté, por
e tetér trup gjykues.”.

6. Kérkueset, Aleanca Kombétare e
Ushtarakéve né Rezervé, Shoqata Kombétare
e Ushtarakéve né Rezervé té Shqipérisé dhe
Organizata e Punonjésve té Policisé sé
Shtetit né Lirim, 1 jané drejtuar Gjykatés
Kushtetuese né datén 12.5.2017 pér shfuqizimin
e vendimit unifikues té Kolegjeve té Bashkuara té
Gjykatés sé Larté, duke parashtruar né ményré té
pérmbledhur si vijon:

0.1. Gjykata e Larté ka cenuar parimin e
ndarjes dhe balancimit té pushteteve, pasi ka
vendosur me nismén e saj té shfuqizojé ligje.
Gjykata e Larté ka vepruar tej kompetencave té
veta, duke pércaktuar se cilat ligje duhet té
zbatohen dhe cilat jo, madje i ka dhéné fuqi
juridike dhe njé ligji té shfuqizuar nga ligjvénési.

0.2 Gjykata e Larté ka shkelur nenet 124 e
vijuese t€ Kushtetutés, pasi nuk ka béré unifikim
t¢  praktikés  gjygésore, pér  shkak @ té
interpretimeve té€ ndryshme té ligjit, por ka béré
vlerésim kushtetues té ligjit.

0.3 Gjykata e Lart¢ 1 ka dhéné fuqi
prapavepruese vendimit nr. 2/2013 t€ Gjykatés
Kushtetuese pér periudhén qé ka ekzistuar.

0.4 Gijykata e Larté ka cenuar parimin e
sigurisé juridike, pasi ka cenuar té drejtat e ish-
ushtarakéve té fituara dhe garantuara nga ligji,
kohé pérpara se t€ merrej ky vendim, duke
vendosur gé t€ kthehen pérfitime financiare té
fituara me ligj dhe me vendime gjyqésore.

0.5 Gijykata e Larté¢ ka shkelur parimin e
hierarkisé sé akteve normative dhe nuk ka
vendosur né bazé té situatés ligjore e faktike té
aplikueshme né kohén e lindjes t€ sé drejtés té
pensioneve té parakohshme.

0.6 Gjykata e Larté ka cenuar té drejtén e
aksesit, pasi éshté mjaftuar vetém me njoftimin e
datés sé seancés avokatit dhe jo palés paditése, si
dhe e ka zhvilluar procesin gjyqésor pa praniné e
saj.

0.7 Gjykata e Larté ka shkelur té drejtén pér
njé¢ proces té€ rregullt ligjor pér shkak té
mosshqyrtimit té ¢éshtjes brenda njé afati té
arsyeshém.

7. Subjekti i interesuar Pérparim Zano
pretendon se kérkesa e paraqitur nga kérkueset,
éshté e bazuar dhe duhet pranuar pér arsyet e
méposhtme:

7.1 Vendimi Unifikues 1 Gjykatés sé Larté ka
cenuar parimin e sigurisé juridike, pasi 1 ka dhéné
fuqi prapavepruese nenit 29 € ligjit nr. 10142/2009,
né kundérshtim me interpretimin e béré nga Gjykata
Kushtetuese me vendimin nr. 33, daté 24.6.2010. Né
kété vendim Gjykata Kushtetuese ka pércaktuar se
rillogaritja e t€ drejtave t€ fituara né zbatim t€ ligjeve
t¢ méparshme ose dhe t€ vendimeve t€ gjykatave do
t€ béhet vetém né rast se ndryshon pozitivisht, pra
pérmiréson situatén e pérfituesve.

8. Subjekti i interesuar ISSH-ja pretendon se
kérkesa nuk pérmban asnjé element t& cenimit té sé
drejtés kushtetuese pér proces té€ rregullt ligjor,
duke parashtruar si vijon:

8.1 Vendimi Unifikues 1 Gjykatés sé¢ Larté ka
unifikuar géndrimet e ndryshme té gjykatave né
lidhje me caktimin e masés sé pérfitimit té
pensioneve suplementare, masé e cila né shumé
raste, si rezultat i géndrimeve t€ ndryshme
gjyqésore, kapércente edhe pagén qé kishte
ushtaraku kur ge aktiv.

II1
Vlerésimi i Gjykatés Kushtetuese

A. Pér kérkesén pér pezullimin e vendimit

9. Keérkueset kané paraqgitur né Gjykatén
Kushtetuese kérkesé pér pezullimin e ekzekutimit
t€¢ vendimit unifikues, pasi ekzekutimi i tij do t&
sjellé pasoja t€ rénda dhe té pariparueshme pér njé
shtresé shumé t€ gjeré sociale, si¢ jané ushtarakét.

10. Gijykata, pasi mori paraprakisht né shqyrtim
kérkesén pér pezullimin e ekzekutimit t& vendimit
unifikues, vlerésoi se ajo nuk i plotéson kriteret e
pércaktuara nga neni 45 i ligjit nr. 8577, daté
10.2.2000, “Pér organizimin dhe funksionimin e
Gjykatés Kushtetuese t€ Republikés s¢ Shqipérise”,
té ndryshuar. Pér rrjedhojé, ajo vendosi rrézimin e
késaj kérkese si t€ pabazuar.

B. Pér legjitinsimin e kérkueseve

11. Gijykata, referuar kérkesés sé¢ paraqitur nga
kérkueset, véren se ato i jané drejtuar asaj né bazé
t€ nenit 131/1/f € Kushtetutés. Sipas tyre,
pavarésisht faktit se kérkesépadiné pér kété ¢éshtje
e ka paraqitur né gjykatat e juridiksionit té
zakonshém subjekti 1 interesuar Pérparim Zano, né
bazé t€ nenit 49/3, shkronjat “d” dhe “e” € ligjit
nr. 8577, daté¢ 10.2.2000, “Pér organizimin dhe
funksionimin e Gjykatés Kushtetuese t€¢ Republikés
s¢ Shqipéris€”, t€ ndryshuar, ato legjitimohen pér
pretendimet e tyre para Gjykatés Kushtetuese.



&

Fletorja Zyrtare %

Viti 2017 — Numri 207

12. Gjykata ka theksuar né jurisprudencén e saj
se personat juridiké mund té jené subjekt i té
drejtave dhe lirive kushtetuese né nivel té kufizuar
“bér aq sa pérputhen me qéllimet e pérgithshme 1& kétyre
personave dhe me thelbin e kétyre 1¢ drejtave, lirive dbe
detyrimeve”, né kuptim t€ nenit 16/2 € Kushtetutés
(shih  vendimin nr. 3, daté 20.1.2017 t¢ Gjykatés
Kushtetuese). Sipas nenit 131/1/f t€ Kushtetutés,
Gjykata vendos pér gjykimin pérfundimtar té
ankesave t¢ individit pér shkeljen e sé drejtés
kushtetuese pér njé proces té rregullt ligjor, pasi ai
t€¢ keté shteruar t€ gjitha mjetet juridike pér
mbrojtien e késaj t€ drejte. Gjykata ka theksuar se
juridiksioni kushtetues pér shkeljen e sé drejtés
themelore pér njé proces t€ rregullt béhet i mundur
kur kérkuesi shteron mijetet e ankimit prané
gjykatave té sistemit gjyqésor, cka nénkupton se
kérkuest duhet t1 shfrytézojé, né shkallét e sistemit
gjyqésor, t& gjitha mijetet e lejueshme dhe
mundésité procedurale pér vendosjen né vend té sé
drejtés té pretenduar. Mjetet ligjore konsiderohen
té shteruara kur, né varési té rrethanave té ¢éshtjes,
rregullat procedurale nuk parashikojné mjete té
tiera ankimi (shih vendimin nr. 28, daté 30.3.2017 t&
Gyykatés Kushtetuese).

13. Neni 131/1/f i Kushtetutés pasqyrohet
edhe né pérmbajtjen e nenit 49/3, shkronja “¢”, té
ligjit organik t€ Gjykatés. Né kuptim té€ kétyre
dispozitave, Gjykata véren se kérkueset nuk
legjitimohen t'i drejtohen asaj pér kundérshtimin e
vendimit unifikues nr. 3, daté 24.11.2016 té
Kolegjeve t€ Bashkuara t€ Gijykatés sé Larté.
Referuar rrethanave té ¢éshtjes konkrete, Gjykata
konstaton se procesi gjyqésor Eshté iniciuar nga
subjekti 1 interesuar Pérparim Zano kundér té
paditurve DRSSH-ja, Durrés dhe ISSH-ja, Tirané.
Pra, né kété proces gjyqésor kérkueset nuk kané
gené palé né gjykim, pér rrjedhojé, né kuptim té
ankimit kushtetues individual, t€ drejtén e ankimit
pér vendimin e kundérshtuar para késaj Gjykate e
kané vetém subjektet qé kané gené palé né proces.

14. Gjykata véren, gjithashtu, se kérkueset kané
pretenduar se ato legjitimohen edhe né kuptim té
nenit 49/3, shkronja “d” t€ ligjit organik, i cili
parashikon organizatat si njé ndér subjektet qé
mund t€ véné né lévizje Gjykatén pér kontrollin e
kushtetutshmérisé sé ligjit ose aktit normativ, né
rast se provojné se akti i kundérshtuar cenon
veprimtaring, té drejtat dhe lirit€ e anétaréve té tyre.

15. Neni 131/1/c i Kushtetutés parashikon
kompetencén e Gijykatés Kushtetuese pér
kontrollin e pajtueshmérisé s¢ normés ligjore me
Kushtetutén. Po ashtu, neni 116 i Kushtetutés ka
pércaktuar se cilat jané aktet normative té cilat kané
fugi né t&é gjithé territorin e Republikés sé
Shqipérisé dhe qé mund t€ béhen objekt shqyrtimi
né kété Gjykaté.

16. Duke pasur parasysh se objekti dhe shkaqet
¢ kérkesés mbi t€ cilat ngrihet ¢éshtja e
kushtetutshmérisé pérbéjné thelbin e gjykimit
kushtetues, Gjykata véren se kérkueset kané
kundérshtuar vendimin unifikues t€ Gijykatés sé
Larté, i cili ka unifikuar praktikén gjygésore né
lidhje me ményrén se si do t€ zbatohen dispozitat e
ligjit nr. 10142 pér llogaritjen e masés s€ pensionit
té parakohshém pér disa kategori funksionesh. Né
kushtet kur vendimi unifikues i Gjykatés s¢ Larté
nuk pérfshihet né kategoriné e akteve normative qé
parashikon neni 116 1 Kushtetutés, né
jurisprudencén e saj Gjykata, né¢ raste té tilla, ka
vlerésuar se objekt i kérkesés, sipas nenit 131/1/a
t€¢ Kushtetutés, mund té jeté dispozita. Né rastin
konkret, pér sa kohé qé kérkueset nuk kané arritur
t€ plotésojné kérkesat pér legjitimimin e tyre,
vendimi unifikues i Gjykatés sé Larté nuk mund té
béhet objekt shqyrtimi né kété Gjykaté.

17. Pér sa mé sipér, Gjykata vleréson se pér
ményrén se si éshté paragitur kjo ¢éshtje para saj,
kérkueset nuk legjitimohen né kuptim té neneve
131/1, shkronjat “a” dhe “f” t¢ Kushtetutés.

PER KE'TO ARSYE,

Gjykata Kushtetuese e Republikés sé¢ Shqipérisé,
né mbéshtetje t€ neneve 131/1/f dhe 134/2 t
Kushtetutés, si dhe t€ neneve 72 e vijuese t€ ligjit
ar. 8577, daté¢ 10.2.2000, “Pér organizimin dhe
funksionimin e Gjykatés Kushtetuese t€ Republikés
s€ Shqipéris€”, té€ ndryshuar, njézéri,

VENDOSI:

- Rrézimin e kérkesés.

Ky vendim éshté pérfundimtar, i formés sé
preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja  (kryetar), Fatmir Hoxha,
Vitore Tusha, Fatos Lulo, Besnik Imeraj, Gani
Dizdari

VENDIM
Nr. 73, daté 17.11.2017

NE EMER TE REPUBLIKES SE
SHQIPERISE

Gjykata Kushtetuese e Republikés sé Shqipérisé,
e pérbéré nga:

Bashkim Dedja kryetar i Gjykatés Kushtetuese
Vitore Tusha anétare e «
Gani Dizdari anétar i « «
Besnik Imeraj anétar i « «
Fatos Lulo anétar i < «
Fatmir Hoxha anétar i « «

me sekretare Belma Lleshi, né datén 19.9.2017
mori né shqyrtim né seancé plenare, mbi bazé
dokumentesh, ¢éshtjen me nr. 37 Ak, qé u pérket
paléve:

KERKUESE: Gijykata
Shkallés s¢ Paré Korcé

SUBJEKTI I INTERESUAR:
Republikés sé Shqipérisé

OBJEKTT: Shfuqizimi si i papajtueshém me
Kushtetutén e Republikés sé Shqipérisé i nenit 6/1,
t€ ligjit nr. 5/2016, daté 4.2.2016, “Pér shpalljen e
moratoriumit né pyje né Republikén e Shqipérisé”.

BAZA LIGJORE: Nenet 134/1/dh dhe 145/2
t€ Kushtetutés s¢ Republikés sé¢ Shqipérisé, neni 49
i ligjiit nr. 8577, daté 10.2.2000, “Pér organizimin
dhe funksionimin e Gijykatés Kushtetuese té
Republikés sé Shqipérisé”, t€ ndryshuar.

Administrative e

Kuvendi i

GJYKATA KUSHTETUESE,

pasi dégjoi relatorin e ¢éshtjes Fatmir Hoxha,
shqyrtoi pretendimet e kérkueses, qé kérkon
pranimin e kérkesés, pretendimet e subjektit té
interesuar, Kuvendit t€ Shqipérisé, i cili kérkoi
rrézimin e kérkesés, si dhe diskutoi ¢éshtjen né
térési,

VEREN:
I

1. Inspektorati Shtetéror i Mjedisit, Pyjeve dhe
Ujérave, pasi ka konstatuar ndaj shtetasit M.B.
kryerjen e kundérvajtjes  administrative €
transportimit pa leje té¢ 7 m’ léndé drusore, me
vendimin nr. 78, daté 11.7.2016, ka vendosur
dénimin né masén 5 000 000 milioné leké (pesé
milioné) gjobé né bazé € ligjit nr. 5/2016, “Pér
shpalljen e moratoriumit né pyje né Republikén e
Shqipérise” (né vijim ligji nr. 5/2016). Mbi ankimin

e shtetasit M.B., Komisioni i Ankimit, me
vendimin nr. 4642, daté 11.7.2016, ka vendosur
lénien né fuqi t€ vendimi nr. 78, daté 11.7.2016 té
Inspektoratit Shtetéror t€ Mijedisit, Pyjeve dhe
Ujérave.

2. Né kéto kushte, prané Gijykatés
Administrative t€ Shkallés sé Paré Korcé éshté
paragitur pér gjykim c¢éshtja me palé paditése
shtetasin M.B. dhe palé té paditur Inspektoratin
Shtetéror t€ Mjedisit, Pyjeve dhe Ujérave Korgé,
me objekt shfuqizimin e aktit administrativ nr. 78,
daté 11.7.2016 t€ Inspektoratit Shtetéror té
Mjedisit, Pyjeve dhe Ujérave.

3. Gjykata Administrative e Shkallés s¢ Paré
Kor¢é, me vendimin e datés 20.3.2017 ka vendosur
pezullimin e gjykimit t€ ¢éshtjes dhe dérgimin e saj
prané Gjykatés Kushtetuese. Gjykata ka pretenduar
shfugizimin e nenit 6/1 € ligjit nr. 5/2016, daté
4.2.2016, “Pér shpalljen e moratoriumit né pyje né
Republikén e Shqipérise”.

I

4. Gjykata Administrative e Shkallés s¢ Paré
Korcé (né vijim gjykata referuese) né vendimin e saj pér
pezullimin e ¢éshtjes ka parashtruar arsyet e
legjitimimit dhe shkaqget, duke mbéshtetur
pretendimin  pér shfugizimin e normés sé
kundérshtuar.

5. Pér shfuqizimin e nenit 6/1 t€ ligjit nr.
5/2016, daté 422016, “Pér shpallen e
moratoriumit né pyje né Republikén e Shqipérisé”,
né té cilin parashikohet se shkefet e kétyj ligii kur nuk
pérbéiné vepér penale, pérbéiné kundérvajfie administrative
dhe dénoben me giobé, né vieren 5 000 000 (pesé milioné)
gobé”, giykata referuese ka argumentuar si vijon:

5.1 Gjykata legjitimohet né kérkesén e saj
bazuar né nenet 134/1/d dhe 145/2 té
Kushtetutés.

52 Neni 6/1 i ligjit nr. 5/2016 bie né
kundérshtim me nenin 17 t€ Kushtetutés, sipas té
cilit kufizimet duhet t€ jené né pérpjesétim me
gjendjen qé e ka diktuar.

5.3 Sanksioni i parashikuar né ligjin objekt
kundérshtimi ka natyré penale, pavarésisht se nuk
parashikohet né dispozitat ligjore penale. Sanksioni
1 parashikuar éshté fiks dhe nuk i 1€ hapésiré
vlerésimi organit administrativ apo gjykatés pér té
pércaktuar réndésiné e shkeljes né raport me
sanksionin.

5.4 Masa e dénimit éshté joproporcionale dhe
nuk éshté e pérshtatshme né raport me objektivin
qé€ synon té arrihet me kété ligj.

6. Subjekti 1 interesuar, Kuvendi i
Republikés sé Shqipérisé, ka  paraqitur
parashtrime me shkrim duke argumentuar si vijon:

6.1 Gjykata referuese nuk legjitimohet né
kérkesén e saj pasi nuk ka argumentuar lidhjen e
drejtpérdrejté midis dispozités qé kérkohet té
shfugizohet dhe zgjidhjes sé ¢éshtjes konkrete.
Gjykata nuk ka hetuar nése ka dispozita t€ tjera pér
t€ zgjidhur ¢éshtjen. Shkelja administrative pér té
cilén  éshté  dénuar  kérkuesi, konkretisht
transportimi 1 1éndés drusore me géllim plotésimin
e nevojave t€ popullatés, rregullohet me VKM-né
nr. 438, daté 8.6.2016, “Pér kriteret dhe rregullat e
shfrytézimit té pyjeve dhe té shitjes s€ materialit
drusor e t€ prodhimeve t€ tjera pyjore dhe jopyjore
“ dhe jo sipas moratoriumit té pyjeve.

0.2 Gijykata referuese ka cenuar parimin e
arsyetimit t€ vendimit gjyqésor pasi nuk ka arritur
t€ arsyetojé dhe argumentojé papajtueshmériné e
dispozités sé¢ kundérshtuar me  dispozitat
kushtetuese.

0.3 Pretendimi i gjykatés referuese se natyra e
sanksionit t€ parashikuar né moratoriumin e pyjeve
konsiderohet sanksion penal, pavarésisht se nuk
parashikohet né njé dispozit€ penale, éshté 1
pabazuar. Bazuar né Kushtetutén e Republikés sé
Shqipérisé ligivénési ka diskrecion dhe éshté 1 liré t&
veprojé brenda hapésirés sé tij normuese, duke
pércaktuar qarté dhe rast pas rasti qéllimet qé
kérkon té arrijé. Miratimi i moratoriumit t€ pyjeve,
duke aplikuar ndalimin 10-vjegar t€ veptrimtarisé,
pérbén interes publik dhe éshté i1 diktuar nga situata
faktike dhe proporcionale né raport me t€. Né kété
kéndvéshtrim edhe sanksioni i parashikuar éshté
instrumenti ligjor 1 vetém pér t€ parandaluar
veprimtarité e parashikuara né nenin 2 t€ ligjit nr.
5/2016.

04 Pretendimi 1 gjykatés referuese se
parashikimi 1 njé sanksioni fiks nuk i I¢ diskrecion
gjykatés pér té vlerésuar réndésiné e shkeljes né
varési té pasojave, éshté 1 pabazuar. Ligjvénési pér
t€ pércaktuar sanksionin e shkeljes administrative
éshté bazuar né ligjiin nr. 10279, daté 20.5.2010,
“Pér kundérvajtjet administrative”, né t€ cilin
parashikohet se masa e dénimit me gjobé
pércaktohet nga ligji, 1 «cili ka pércaktuar
kundérvajtjen administrative. Masa e dénimit me

gjobé mund t€ jeté fikse apo e pércaktuar me kufi
minimalé¢ dhe maksimalé. Masa e sanksionit fiks
éshté pércaktuar duke u bazuar né kété ligj.

III
Vlerésimi i Gjykatés Kushtetuese

A. Pér legiitimimin e gykatés refernese

7. Gjykata referuese i éshté drejtuar Gjykatés
Kushtetuese (#é vijim gykata) duke pretenduar
shpalljen si té€ papajtueshém me Kushtetutén té
nenit 6/1 € ligjit nr. 5/2016, daté 4.2.2016, “Pér
shpalljen e moratoriumit né pyje né Republikén e
Shqipéris€”, né té cilin parashikohet se shkejet e kéti
ligit keur nuk pérbéné vepér penale, pérbiiné kundervajtje
adpinistrative dhe dénoben me giobe, né vierén 5 000 000
(pesé milioné) gobe”.

8. Subjekti i interesuar ka pretenduar se gjykata
referuese nuk legjitimohet né kérkimin e saj, pasi
nuk ka argumentuar lidhjen e drejtpérdrejté midis
dispozités qé kérkohet té€ shfugizohet dhe zgjidhjes
s¢ ¢éshtjes konkrete. Sipas tij, gjykata referuese nuk
ka hetuar nése ka dispozita té tjera pér té zgjidhur
¢éshtjen, pasi shkelja administrative pér t€ cilén
éshté dénuar kérkuesi rregullohet me VKM-né nr.
438, daté 8.6.2016, “Pér kriteret dhe rregullat e
shfrytézimit t€ pyjeve dhe té shitjes s€ materialit
drusor e t€ prodhimeve t€ tjera pyjore dhe
jopyjore® dhe jo sipas moratoriumit té pyjeve.

9. Gjykata ka vlerésuar se ¢éshtja e legjitimimit
(locus standj) Eshté vlerésuar si njé ndér aspektet
kryesore qé lidhen me inicimin e njé procesi
kushtetues. Gjykata rithekson se kérkesa pér
kontroll incidental, q¢é pérbén mijetin e aksesit sé
gjykatés sé€ juridiksionit té zakonshém né gjykimin
kushtetues, rregullohet nga neni 145/2 i
Kushtetutés, sipas té cilit kur gjyqtari ¢mon se bie
né kundérshtim me Kushtetutén, nuk e zbaton até,
por pezullon gjykimin dhe ia dérgon ¢éshtjen
Gjykatés Kushtetuese pér t'u shprehur né lidhje me
kushtetutshmériné e normés. Pérmbajtia ¢
dispozités kushtetuese éshté konkretizuar né nenin
068 t€ ligjit nr. 8577, daté 10.2.2000, “Pér organizimin
dhe funksionimin ¢ Gjykatés Kushtetuese t¢ Republikés sé
Shqipérise”, t€ ndryshuar, 1 cili pércakton edhe disa
kushte, t€ cilat duhet té respektohen nga gjykata
referuese pér t€ iniciuar gjykimin incidental: s¢ pari,
gjaté njé procesi gjyqésor ajo duhet t€
pércaktojé/identifikojé  ligiin g€ zbatohet pér
zgjidhjen e c¢éshtjes konkrete (lidhjen e
drejtpérdrejté); sé¢ dyti, duhet té parashtrojé arsye

serioze pér antikushtetutshmériné e ligjit ose
dispozitave té tij, duke referuar né normat ose
parimet konkrete t€ Kushtetutés, s¢ #e# pérpara
martjes sé vendimit té pezullimit t€ ¢éshtjes, gjykata
referuese duhet t€ konkludojé se gjykimi qé ka
nisur nuk mund té pérfundojé pa iu dhéné pérgjigje
¢éshtjes sé kushtetutshmérisé sé ligjit nga ana e
Gjykatés Kushtetuese. Né t€ kundért, nése gjykata
referuese ¢mon se njé ligj nuk do té zbatohet nga
ana e saj pér zgjidhjen e ¢éshtjes, edhe pse sipas saj
vlerésohet si jokushtetues, ajo duhet té vazhdojé
me gjykimin e ¢éshtjes (sbib vendimin nr. 39, daté
30.6.2014 & Gpykatés Kushtetuese). Né kété kuptim,
kérkohet njé raport i domosdoshém midis vendimit
t¢  Gjykatés  (zgjidhjes sé  ¢éshtjes  sé
kushtetutshméris€) dhe zgjidhjes s€ ¢éshtjes
konkrete nga gjykata referuese. Po ashtu, gjykata
referuese, né  zbatm  t€  parimit  té
kushtetutshmérisé, pérpara se t'1 drejtohet Gjykatés
Kushtetuese duhet té béjé té gjitha pérpjekjet pér ta
interpretuar ligjin e zbatueshém né pérputhje me
Kushtetutén (shib vendimet nr. 7, daté 16.2.2015; nr.
39 dati 30.6.2014 #i Gpykatés Kushtetuese). Eshté
detyrim 1 gjykatés referuese té zgjidhé dyshimet
interpretuese, duke i dhéné normés sé zbatueshme
njé interpretim qé pérputhet me parimet
kushtetuese. Né kéto kushte, gjykata referuese
éshté e detyruar té zbatojé, midis interpretimeve té
ndryshme té mundshme, até qé konsiderohet se
pérputhet me parimin kushtetues. Né rast se ajo
vleréson se t€ gjitha interpretimet e mundshme
bien né kundérshtim me Kushtetutén, atéheré
duhet ti drejtohet Gjykatés duke kérkuar
kontrollin e kushtetutshmérisé sé normés té
individualizuar si e zbatueshme né rastin konkret.

10. Gjykata konstaton se né rastin konkret
gjykata referuese ka parashtruar se dispozita objekt
gjykimi kushtetuese bie ndesh me nenin 17 té
Kushtetutés.

11. Gjykata né jurisprudencén e saj, né
pérputhje me nenin 17 t& Kushtetutés, ka ¢muar se
vendosja me ligj e llojit t&¢ dénimeve, ashtu si dhe
vett masa e tyre &sht€é diskrecion i pushtetit
legjislativ, i cili né pérputhje me kérkesat dhe me
nevojat né ndryshim té shoqérisé bén rregullimin
ligior pérkatés. Balanca mes sé drejtés s¢ kufizuar
dhe interesit publik nuk éshté gjé tjetér vegse gjetja
nga legjislatori e pikés sé ekuilibrit midis sé¢ drejtés
s€ shtetit pér té siguruar rendin publik e shogéror,
nga njéra ané, dhe mbroijtjes sé t€ drejtave dhe lirive

té individit, nga ana tjetér (shib vendimet nr. 19, daté
1.6.2011; nr. 47, daté 27.6.2012, nr. 9, daté 26.2.2016
1¢ Gpykatés Kushtetuese).

12. Né pérputhje me parimin e proporcio-
nalitetit  €shté thelbésore pér ligjvénésin  té
pércaktojé se cilat jané ato veprime té individit qé
konsiderohen té dénueshme dhe né kété kuptim
nuk i takon Gjykatés té pércaktojé nése ky vlerésim
éshté ményra mé e pérshtatshme, mé e arsyeshme
ose e duhura, por roli i saj éshté té kontrollojé nése
pérmbajtja e veté dispozités Eshté e pajtueshme me
té drejtat, lirit€ dhe parimet themelore kushtetuese
(shih  vendimin nr. 55 daté 21.7.2015 17 Gpykatés
Kushtetuese).

13. Po késhtu, Gjykata, né zbatim té nenit 17 té
Kushtetutés, ka zbérthyer kriteret pér té vlerésuar
nése njé kufizim do té konsiderohej né pérputhje
me standardet e parimit t€ proporcionalitetit. Kéto
kritere jané: 1) objektivi i ligjvénésit éshté
mjaftueshém 1 réndésishém pér t& justifikuar
kufizimin e sé drejtés; i) masat e marra jané té
lidhura né ményré t€ arsyeshme me objektivin - ato
nuk mund t€ jené arbitrare, t€ padrejta ose té
bazuara mbi vlerésime alogjike; iii) mjetet e
pérdorura nuk jané mé t€ ashpra se sa pér té arritur
objektivin e kérkuar - sa mé t€ médha efektet e
démshme té masés sé¢ pérzgjedhur, aq mé tepér
objektivi pér t'u arritur duhet té jeté i réndésishém,
né ményré qé masa t€ justifikohet si e nevojshme
(shih  vendimet nr. 52, daté 5.12.2012; nr. 7, daté
16.2.2015 1 Gjykatés Kushtetuese).

14. Lidhur me parashikimin e sanksionit fiks,
ligivénési pér té pércaktuar sanksionin e shkeljes
administrative éshté bazuar né nenin 10 té ligjit
ar. 10279, daté¢ 20.5.2010, “Pér kundérvajtjet
administrative”, né té cilin parashikohet se masa
e dénimit me gjobé pércaktohet nga ligji, qé ka
parashikuar kundérvajtjen administrative. Masa e
dénimit me gjobé mund té jeté fikse apo e
pércaktuar me kufij minimalé dhe maksimalé.
Masa e sanksionit fiks éshté pércaktuar duke u
bazuar né kété ligj.

15. Pér sa mé sipér, Gjykata ¢mon se
argumentet ¢  gjykatés  referuese  pér
joproporcionalitetin e masés sé gjobés pér
kundérvajtjen administrative té parashikuar né
ligjin nr. 5/2016, daté 4.2.2016, “Pér shpalljen e
moratoriumit né pyje né Republikén e
Shqipéris€”, nuk jané ngritur né nivelin
kushtetues.

16. Gjykata ¢mon se gjykata referuese nuk ka
argumentuar nése dispozita pér té cilén kérkohet
shfuqizimi si e papajtueshme me Kushtetutén
éshté e vetmja qé do té zbatohet pér zgjidhjen e
céshtjes konkrete dhe ka béré pérpjekje pér
interpretimin e ligjit né pajtim me Kushtetutén.

17. Né pérfundim, Gjykata ¢mon se gjykata
referuese nuk plotéson kriteret pér t’iu drejtuar
Gjykatés  Kushtetuese me  kérkesé  pér
shfuqizimin si t€ papajtueshém me Kushtetutén
t€ nenit 6/1 t& ligjit nr. 5/2016, daté 4.2.2016,
“Pér shpalllen e moratoriumit né pyje né
Republikén e Shqipérisé”.

PER KETO ARSYE,

Gjykata Kushtetuese e Republikés sé
Shqipérisé, né mbéshtetje t€¢ neneve 134/1/dh
dhe 145/2 té Kushtetutés, si dhe té neneve 68,
72 e vijuese té ligjit nr. 8577, daté 10.2.2000, “Pér
organizimin dhe funksionimin e Gjykatés
Kushtetuese té Republikés sé Shqipéris€”, té
ndryshuar, njézéri,

VENDOSI:

- Rrézimin e kérkesés.

Ky vendim éshté pérfundimtar, i formés sé
preré dhe hyn né fuqi ditén e botimit né Fletoren
Zyrtare.

Anétaré: Bashkim Dedja (kryetar), Gani Dizdari,
Vitore Tusha, Fatmir Hoxha, Fatos Lulo, Besnik
Imeraj

VENDIM
Nr. 74, daté 17.11.2017

NE EMER TE REPUBLIKES SE
SHQIPERISE

Gjykata Kushtetuese e
Shqipérisé, e pérbéré nga:

Republikés  sé

Bashkim Dedja  kryetar i Gjykatés Kushtetuese
Vitore Tusha anétaree «
Gani Dizdari anétar i « «
Besnik Imeraj anétar i «“ «“
Fatos Lulo anétar 1 « «
Fatmir Hoxha anétar i « «

me sekretare Belma Lleshi, né datén 18.7.2017
mori né shqyrtim né seancé plenare, mbi bazé
dokumentesh, ¢éshtjen me nr. 36 Akti, qé u
pérket paléve:

KERKUES: Sokol Zhegu

SUBJEKTE TE INTERESUARA: Haxhire
Zhegu, Ida Mehmeti, Aleksandri Bregu, Drejtoria e
Aluiznit, Tirané, Zyra e Regjistrimit t€ Pasurive té
Paluajtshme Tirané

OBJEKTTI: Shfuqizimi si t¢ papajtueshme me
Kushtetutén i vendimeve nr. 403, daté 23.9.2015, té
Gjykatés sé Apelit Tirané; nr. 00-2016-3103, daté
19.12.2016 t¢ Kolegjit Civil t€ Gijykatés s¢ Larté
(dhomé késhillimi).

BAZA LIGJORE: Nenet 42, 131/1/f dhe
134/1/i t€ Kushtetutés sé Republikés sé
Shqipérisé; neni 6 1 Konventés Evropiane pér té
Drejtat e Njeriut; nenet 71 e vijuese té ligjit nr.
8577, daté 10.2.2000, “Pér organizimin dhe
funksionimin e Gjykatés Kushtetuese t€ Republikés
s€ Shqipéris€”, i ndryshuar.

GJYKATA KUSHTETUESE,

pasi dégjoi relatorin e ¢éshtjes Fatmir Hoxha,
shqyrtoi pretendimet e kérkuesit, qé kérkoi
pranimin e kérkesés, pretendimet e subjektit t&
interesuar, Drejtoria e ALUIZNI-t, Tirané, e cila
kérkoi rrézimin e kérkesés, si dhe diskutoi ¢éshtjen
né térési,

VEREN:
I

1. Kérkuesi Sokol Zhegu i éshté drejtuar
Gjykatés sé Rrethit Tirané me kérkesépadi me
objekt pavlefshmériné e pjesshme t€ lejes sé
legalizimit t€ léshuar nga drejtoria rajonale
ALUIZNI, Tirané né emér t€ subjektit t€ interesuar
Haxhite Zhegu, pér pasuriné nr. 7/505, me
sipérfage 78.24 m’, e ndodhur né zonén kadastrale
ar. 8380 Tirané; pavlefshmériné absolute té
kontratés sé¢ dhurimit t€ pasuris€ sé sipércituar
lidhur mes subjekteve té€ interesuara Haxhire Zhegu
dhe Ida Zhegu; pavlefshmériné absolute té
kontratés sé shitjes lidhur mes Haxhire Zhegut dhe
Ida Zhegut né cilésiné e shitéseve dhe Aleksandér
Bregut né cilésiné e blerésit.

2. Gijykata e Rrethit Gjyqésor Tirané, me
vendimin nr. 10205, daté 24.10.2014, ka vendosur
pranimin e kérkesépadisé, deklarimin pjesérisht té
pavlefshme té lejes sé legalizimit dhéné né favor té
subjektit t€ interesuar Haxhire Zhegu, konstatimin
pjesérisht t€ pavlefshme té kontratés sé dhurimit
dhe t€ kontratés sé¢ shitjes, kthimin e sendit dhe té
c¢cmimit t€ ndértesés kérkuesit. Rrézimin e
kérkesépadisé pér pjesén tjetér.

3. Mbi ankimin e subjekteve té interesuara
Gjykata e Apelit Tirané, me vendimin nr. 403, daté
23.9.2015, ka vendosur ndryshimin e vendimit nr.
10205, daté 24.10.2014 t€ Gijykatés s¢ Rrethit
Gjyqgésor Tirané dhe rrézimin e padisé.

4. Mbi rekursin e kérkuesit, Kolegjit Civil 1
Gjykatés sé Larté, me vendimin nr. 00-2016-3103,
daté¢ 19.12.2016, ka vendosur mospranimin e
rekursit.

II

5. Kérkuesi 1 éshté drejtuar me kérkesé
Gjykatés ~ Kushtetuese,  duke  pretenduar
shfugizimin e vendimit nr. 403, daté 23.9.2015 &
Gjykatés s¢ Apelit Tirané dhe té vendimit nr. 00-
2016-3103, daté 19.12.2016 t¢ Kolegjit Civil té
Gjykatés sé Larté pér mospranimin e rekursit, me
argumentet si vijojné:

5.1 Gjykata e Apelit Tirané ka cenuar parimin e
giykimit nga njé gjykaté e caktuar me ligj. Kjo
gjykaté nuk ka kompetencé léndore pér té
shqyrtuar padiné e kérkuesit. Kompetente ka gené
Gjykata Administrative e Apelit Tirané, pasi objekt
kérkesépadie ka qené kundérshtimi 1 aktit
administrativ. Kjo gjykaté nuk ka zbatuar ligjin
procedural specifik nr. 49/2012, “Pér organizimin
dhe funksionimin e gjykatave administrative dhe
gjykimin e mosmarréveshjeve administrative”.

5.2 Gjykata e Apelit Tirané ka cenuar parimin e
paanésisé, pasi €shté shprehur mbi kérkime, té cilat
nuk ishin ngritur nga palét né proces. Kjo gjykaté
ka zbatuar keq ligjin material, pasi ka pércaktuar né
ményré t€ gabuar kérkimet e parashtruara né padi,
duke i nxjerré jashté kontekstit t&¢ marrédhénies
objekt gjykimi. Gjykata me nismé t& saj ka gjykuar
parashkrimin e padisé dhe pse nuk ishte ngritur nga
palét, duke marté rol aktiv.

5.3 Kolegji Civil 1 Gjykatés s¢ Larté ka cenuar
parimin e procesit t€ rregullt ligjor, pasi duke mos
arsyetuar vendimin pér mospranimin e rekursit ka
cenuar t€ drejtén e aksesit dhe t€ barazisé sé
arméve. Né rekurs ishin parashtruar shkaqe té cilat
duhet té shqyrtoheshin né seancé plenare.

6. Subjekti 1 interesuar Drejtoria e
ALUIZNI-t Tirané ka paraqitur parashtrime me
shkrim, duke argumentuar si vijon:

6.1 Drejtoria e ALUIZNI-t ka qgené palé e
paditur gjaté procesit civil té zhvilluar dhe ¢do
kontestim e ka parashtruar gjaté gjykimit.
ALUIZNI- njeh si subjekt t€ sé drejtés pér

aplikuar pér legalizimin e ndértimit pa leje personin
g€ e ka kryer ose ka investuar, duke e identifikuar
me subjektin vetédeklarues. Né ¢éshtjen né
shqyrtim objekti éshté deklaruar pér legalizim né
vitin 2006 nga subjekti i interesuar Haxhire Zhegu
dhe deri né momentin e legalizimit nuk ka pasur
ankesa.
III
Vlerésimi i Gjykatés Kushtetuese

A. Pér legiitimimin e kérkuesit

7. Gjykata vleréson se kérkuesi legjitimohet
ratione personae, pasi parashikohet si subjekt nga
nenet 131/1/f dhe 134/1/i té Kushtetutés sé
Republikés sé Shqipérisé, si dhe ratione temporis, pasi
kérkesa éshté paraqitur brenda afatit 4-mujor té
parashikuar nga ligji “Pér organizimin dhe
funksionimin e Gjykatés Kushtetuese t€ Republikés
s€¢ Shqipérisé”, i ndryshuar. Lidhur me legjitimimin
ratione materiae kérkuesi ka parashtruar pretendime
té cilat prima face lidhen me t€ drejtén pér njé
proces té rregullt ligjor, pér rrjedhojé hyjné né
juridiksionin  kushtetues. Né vijim, Gjykata ka
shqyrtuar pretendimet e kérkuesit.

B. Pér themelin e kérkesés

B.1 Pér pretendinin e cenimin té sé drejtés sé aksesit dbe
arsyetipuit 1€ vendimit gygésor

8. Kérkuesi ka pretenduar se Kolegji Civil i
Gjykatés sé¢ Larté ka cenuar té drejtén pér njé
proces té rregullt ligjor, pasi duke mos arsyetuar
shkaget e mospranimit té rekursit ka cenuar té
drejtén e aksesit dhe té arsyetimit t€ vendimit
gjyqésor. Sipas kérkuesit, né rekurs ishin
parashtruar shkaqe, té cilat duhet té€ shqyrtoheshin
né seancé plenare.

9. Pér vendimet e dhéna nga Gjykata e Larté né
dhomén e késhillimit dhe referuar natyrés sé
gjykimit kushtetues t&é kérkesave individuale,
Gjykata ka theksuar se vetém kur jané t€ pranishme
pretendime, qé kané t€ béjné me shkeljen e
parimeve themelore t€ procesit gjyqésor, si dhe kur
kéto pretendime gjejné pasqyrim né materialet e
céshtjes, vendimi i Kolegjit pér mospranimin e
rekursit vé né dyshim t€ drejtén pér njé proces t&
rregullt ligjor (shib vendimet nr. 84, daté 30.12.2016; nr.
27, daté 27.3.2017 t¢ Gjykatés Kushtetuese).

10. Bazuar né nenin 480 té KPC-sé, éshté né
kompetencé t€ Kolegjit Civil té¢ Gjykatés sé Larté
(dhomé késhillimi) t€ analizojé dhe té vlerésojé
nése shkaqget e ngritura né rekurs jané né pérputhje

me kérkesat e ligjit. Nése rekursi béhet pér shkaqe
t¢ ndryshme nga ato qé i lejon ligji, éshté né
funksionin e tij t€ vendosé, né pajtim me kérkesat
ligjore, mospranimin e ¢éshtjes pér shqyrtim né
seancé gjyqésore. Sikundér pér pranimin, ashtu
edhe pér mospranimin e rekursit, dhoma e
késhillimit, népérmjet arsyetimit t€ vendimeve té
saj, luan rolin e njé filtri paraeliminator té kérkesave
qé 1 drejtohen Gijykatés sé Larté. Palét pérpara késaj
trupe gjyqésore, né njé numér t¢ madh rastesh,
prima facie 1 ploté€sojné formalisht kriteret qé ¢éshtja
t€ kalojé né seancé publike, por kjo nuk mund tia
deformojé funksionin vlerésues dhomés sé
késhillimit. Né rast se Kolegji né dhomén e
késhillimit, krijon bindjen se shkaget e ngritura né
rekurs objektivisht nuk gjejné mbéshtetje né aktet e
administruara né dosjen gjyqésore, at€heré éshté né
kompetencén e tij t€ vendosé, né pajtm me
kérkesat ligjore, mospranimin e ¢€shtjes pér
shqyrtim né seancé gjyqésore. Gjykata ka theksuar,
gjithashtu, se veprimtaria seleksionuese e dhomés
s¢ késhillimit, pér verifikimin nése rekursi i
plotéson ose jo kushtet pér shqyrtim, nuk éshté njé
shkelje e sé drejtés sé paléve pér tiu drejtuar
gjykatés, por njé veprimtari e domosdoshme né
funksion t€ aksesit né gjykaté vetém t€ atyre
¢éshtjeve g€ i parashikon ligji, duke léné jashté
pérzgjedhjes kérkesat e paarsyeshme dhe haptazi té
pambéshtetura né ligj (shih vendimet nr. 29, daté
19.5.2016; nr. 59, daté 16.9.2016 # Gjykatés
Kushtetuese).

11. Né ¢éshtjen konkrete nga vendimi 1 Kolegjit
Civil t€ Gjykatés sé Larté rezulton se vendimi i
mospranimit 1 Kolegjit Civil t€¢ Gjykatés sé Larté
pérmban, né pjesén hyrése t€ tij, palét ndérgjyqése,
objektin e padisé, disponimet e Gjykatés sé Rrethit
Gjyqgésor Tirané dhe asaj té apelit, si dhe faktin se
kundér vendimit t€ késaj t€ fundit ka paraqitur
rekurs kérkuesi, duke pasqyruar dhe shkaget qé ai
ka parashtruar né rekurs, té cilat lidhen me
zbatimin dhe respektimin e ligjit material e
procedural lidhur me t€ drejtén e pronésisé, si dhe
me pércaktimin e kompetencés léndore né
shqyrtimin e padisé.

12. Né pérfundim, Kolegji Civil i Gjykatés sé
Larté éshté shprehur se rekursi i paraqitur nuk
pérmban shkaqe nga ato qé parashikon neni 472
1 KPC-sé, duke vendosur né pjesén urdhéruese,
mospranimin e tij.

13. Gjykata vleréson se né ¢éshtjen né
shqyrtim pér shkak té problematikés lidhur me
cenimin e parimit t€ gjykimit nga njé gjykaté e
caktuar me ligj, pasi kérkuesit bazuar né objektin
e padisé, kundérshtimin e aktit administrativ, ka
pretenduar se kompetente pér shqyrtimin e
¢éshtjes ka gqené Gjykata Administrative e Apelit
Tirané, si dhe qenies pérballé dy vendimeve té
ndryshme té Gjykatés e Rrethit Gjyqésor Tirané
dhe té¢ Gjykatés e Apelit Tirané, Kolegji Civil i
Gjykatés sé¢ Larté, né respektim edhe té parimit
té subsidiaritetit, duhet té arsyetonte vendimin e
tij.

14. Pér sa mé sipér, Gjykata ¢mon se kérkuesi
duke mos marré pérgjigje pér pretendimet e tij, i
éshté cenuar jo vetém e drejta e aksesit dhe e
arsyetimit té vendimit gjyqésor, por edhe e drejta
e ankimit né kuptimin substancial parashikuar
nga neni 43 1 Kushtetutés. (shih vendimin nr. 4, daté
5.2.2014 té Gjykatés Kushtetuese).

15. Si pérfundim, Gjykata ¢mon se né
céshtjen konkrete Kolegji Civil 1 Gjykatés sé
Larté ka cenuar t€ drejtén pér njé proces té
rregullt ligjor né aspektin e parimit té arsyetimit
té vendimit gjyqgésor.

PER KETO ARSYE,

Gjykata Kushtetuese e Republikés sé
Shqipérisé, né mbéshtetje té neneve 131/1/f dhe
134/1/i té Kushtetutés, si dhe neneve 72 e
vijuese té ligjit nr. 8577, daté 10.2.2000, “Pér
organizimin dhe funksionimin e Gjykatés
Kushtetuese té Republikés sé Shqipéris€”, i
ndryshuar, njézéri,

VENDOSI:

- Pranimin pjesérisht té kérkesés.

- Shfuqizimin si té papajtueshém me
Kushtetutén té vendimit nr. 00-2016-3103, daté
19.12.2016 té Kolegjit Civil té Gjykatés s¢ Larté
(dhomé késhillimi).

- Dérgimin e ¢éshtjes pér rishqyrtim né
Gjykatén e Larté.

Ky vendim éshté pérfundimtar, i formés sé
preré dhe hyn né fuqi ditén e botimit né Fletoren
ZLyrtare.

Anétaré: Bashkim Dedja (kryetar), Gani Dizdari,
Vitore Tusha, Fatmir Hoxha, Fatos Lulo, Besnik
Imeraj

